
ᓯᕗᓕᖓ:

ᐅᖃᐅᓯᒃᓴᖏᑦ ᓯᕗᓕᖅᑎᒋᔭᐅᔪᑦᐅᖃᐅᓯᒃᓴᖏᑦ 
ᓯᕗᓕᖅᑎᒋᔭᐅᔪᑦ

ᑕᐃᒪᖖᒐᓂᑦ 2004-ᒥᑦ, ᐱᓕᕆᖃᑎᒌᓐᓂᖅᑎᒍᑦ ᐊᔾᔨᒌᖖᒋᐅᖅᑐᓂᒃ, 
ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐱᒋᐊᖅᑎᑦᑎᓯᒪᓕᖅᑐᑦ 
ᖃᐅᔨᓴᐃᓂᕐᓂᒃ, ᐊᑦᑕᑕᖅᓯᒪᓕᖅᓱᑎᒃ ᐱᓕᕆᐊᖃᖅᑎᐅᔪᓄᑦ 
ᐊᒻᒪᓗ ᖃᐅᔨᒪᓂᖃᖅᑐᓂᒃ ᑐᑭᓯᐅᒪᓕᖅᐸᓪᓕᐊᓪᓗᑎᒃ 
ᐱᓕᕆᐊᒃᓴᑲᓪᓚᐅᓕᖅᓯᒪᔪᓄᑦ ᐅᑭᐅᖅᑕᖅᑐᒥ. 

201-ᒥ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᑮᓇᐅᔭᖁᑎᒃᓴᓂᒃ 
ᐱᑎᑕᐅᓚᐅᖅᐳᑦ ᓄᑖᓂᒃ ᑎᒥᒋᔭᐅᔪᒥ ᐱᓕᕆᐊᖃᕈᑎᒃᓴᓂᒃ. 
ᓄᑖᖑᓪᓗᑎᒃ ᓯᕗᓕᖅᑎᖃᓕᕐᓂᕐᒥᒃᑎᒍᑦ ᐊᒻᒪᓗ ᓯᕗᒻᒧᑦ 
ᕿᒥᕐᕈᓂᖃᖅᓱᑎᒃ ᐱᓕᕆᐊᒃᓴᖃᓕᕐᓂᕐᒥᒃᑎᒍᑦ,

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 2.0 ᓄᓇᓕᓯᒪᓕᑐᐊᕋᒥᒃ ᓱᒃᑲᓕᔪᒥᒃ 
ᐱᓕᕆᓂᖃᓕᓚᐅᖅᑐᑦ ᓯᕗᒻᑦ ᕿᒥᕐᕈᓂᖃᖅᑎᑕᐅᔪᓂᒃ ᐱᓕᕆᐊᖑᔪᓂᒃ 
ᐱᕈᖅᑎᑕᐅᒋᐊᖅᓯᒪᔪᓂᒃ ᐊᑯᓂᐅᓕᖅᑐᒥᒃ ᐱᒋᐊᖅᑎᑕᐅᓯᒪᓕᖅᓱᑎᒃ 
ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒥ ᖁᑦᑎᖕᓂᖅᐹᑎᒍᑦ ᐱᓕᕆᓂᐅᓯᒪᓕᖅᑐᓂᒃ 
ᐱᓕᕆᐊᒥᓐᓂ

ᐱᓕᕆᖃᑎᖃᖅᐸᓐᓂᕐᒥᓐᓂᒃ ᐱᕈᖅᑎᑦᓯᕙᓪᓕᐊᓂᕐᓄᑦ. ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᐅᓪᓗᒥᐅᓕᕐᑐᖅ ᐱᔾᔪᑎᖃᖅᑎᒋᔭᐅᓕᖅᑐᑦ ᑲᓇᑕᒥ 
ᐊᖏᓂᖅᐸᐅᓪᓗᑎᒃ ᑮᓇᐅᔭᑎᒍᑦ ᐃᑲᔪᖅᑎᐅᕙᓐᓂᕐᒥᓐᓄᑦ ᐅᑭᐅᖅᑕᖅᑐᒥ 
ᖃᐅᔨᓴᐃᓂᖃᖅᓱᑎᒃ ᐱᓕᕆᓂᐅᕙᒃᑐᓄᑦ ᒫᓐᓇᒧᑦ ᑎᑭᑦᓱᒋᑦ.

ᐸᕐᓇᐅᑎᖃᖅᓯᒪᓕᕈᓐᓇᖁᓪᓗᑕ ᑲᔪᓰᓐᓇᕐᑎᑕᐅᔪᓐᓇᕐᓗᓂ ᐊᒻᒪᓗ 
ᐊᑯᓃᖅᑐᒧᐊᖓᓪᓗᓂ ᓯᕗᓂᒃᓴᖃᓕᕐᓂᕐᒧᑦ, ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᓇᐅᒃᑰᖅᑎᑦᑎᓗᑎᒃ ᐱᓕᕆᓂᐅᔪᒃᓴᓂᒃ 
ᐋᖅᑭᒃᓱᐃᓯᒪᓕᓚᐅᖅᐳᑦ ᑭᐅᔾᔪᑎᒃᓴᕆᓂᐊᖅᑕᒥᓐᓄᑦ ᐅᖃᐅᓯᒃᓴᐅᔪᓂᑦ 
ᐅᑭᐅᖅᑕᖅᑐᒥᐅᓂᑦ ᐊᒻᒪᓗ ᐱᓕᕆᐊᖑᓕᖅᓯᒪᔪᓂᑦ ᐃᓄᓐᓂᑦ, 
ᐃᖅᑭᓕᓐᓂᑦ, ᐊᒻᒪᓗ ᐊᓪᓚᖓᔪᓂᑦ ᓴᐃᒻᒪᖃᑎᒌᒃᓯᒪᓕᕐᓂᕐᒧᑦ 
ᑐᕌᖓᔪᓂᒃ. ᓄᑖᖑᓪᓗᑎᒃ ᓯᕗᓕᖅᑎᐅᓕᖅᑐᑦ ᐊᒻᒪᓗ ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᓐᓄᑦ ᐱᓕᕆᐊᖃᖃᑎᒌᒃᑎᑦ ᐊᓯᔾᔩᓯᒪᓕᕐᒪᑕ 
ᖃᐅᔨᓴᐃᓂᐅᕙᑦᑐᓄᑦ ᕿᒥᕐᕈᓂᐅᕙᒃᑐᓂᒃ, ᑕᐅᑦᑐᕆᔭᖓᓐᓂᒃ

ᐊᒻᒪᓗ ᐱᓕᕆᐊᕆᓯᒪᓕᖅᑕᖏᓂᒃ. ᐊᑐᖅᓱᒋᑦ ᖃᐅᔨᓴᐃᓂᐅᔪᑦ, 
ᐱᓕᕆᐊᖃᑎᒌᒃᑎᐅᔪᑦ, ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᖃᐅᔨᒪᓂᕐᓂᒃ 
ᐊᒥᖅᑲᕈᑎᖃᖅᐸᓐᓂᕐᓂᒃ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᒪᑯᓂᖓ 
ᐱᓕᕆᐊᖃᖅᑐᑦ: 

 • ᐊᑐᓕᖅᑎᑦᑎᓯᒪᓂᖅ ᐋᓐᓂᐊᖃᓕᖅᑎᑦᓯᑦᑕᐃᓕᒪᓂᕐᒥᒃ 
ᐊᒻᒪᓗ ᐆᒪᓂᖃᐅᖅᑐᖁᑎᒋᔭᐅᔪᓂᒃ ᐅᑭᐅᖅᑕᖅᑐᒥ 
ᐆᒪᓂᖃᖅᑐᓕᕆᔾᔪᑎᓂᒃ; 

 • ᐃᑲᔪᖅᑐᐃᓂᖅ ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᕐᓂᕐᒥᒃ 
ᖃᐅᔨᓴᐃᓂᐅᕙᒃᑐᓄᑦ ᐅᑭᐅᖅᑕᖅᑐᒥᐅᑦ ᐃᓄᖏᑦ ᐱᔾᔪᑎᒋᓪᓗᒋᑦ; 

 • ᐱᓕᕆᐊᖑᓕᖅᑎᒋᐊᕐᓗᒋᑦ ᓈᒻᒪᒃᑐᑎᒍᑦ ᐊᕙᑎᓕᕆᓂᕐᒥ 
ᐱᕙᓪᓕᐊᑎᑦᑎᓂᐅᕙᒃᑐᑦ ᓄᓇᒥᖖᒑᖅᑐᓂᑦ, ᐅᓯᔨᐅᕙᓐᓂᕐᓂ 
ᐊᒻᒪᓗ ᑕᑯᔭᖅᑐᐃᑎᑦᑎᓂᐅᕙᒃᑐᓂ ᐱᓕᕆᐊᓂ; 

 • ᐋᖅᑭᒃᓱᐃᓯᒪᓕᖅᓱᑎᒃ ᐃᒡᓗᓕᕆᓂᕐᒧᑦ ᐱᓕᕆᐊᖑᔪᓂᒃ 
ᑭᐅᒋᐊᕈᑎᐅᓪᓗᑎᒃ ᐅᑭᐅᖅᑕᖅᑐᒥᐅᑦ ᐱᓯᒪᓕᕆᐊᖃᖅᑕᖏᓐᓄᑦ 
ᐊᒻᒪᓗ ᑎᑭᓯᒪᓕᕈᒪᔭᖏᓐᓄᑦ ᐊᒻᒪᓗ ᖁᕝᕙᖅᑎᑦᑎᒋᐊᕈᑎᐅᔪᓂᒃ 
ᖃᓄᐃᖖᒋᑦᑎᐊᖅᑎᑦᑎᓂᕐᒧᑦ; 

 • ᓇᐅᑦᓯᖅᑐᐃᓂᖅ ᑐᖁᓐᓇᖅᑐᖃᓕᖅᓯᒪᓂᖏᓐᓂᒃ ᐃᓄᐃᑦ 
ᓂᕿᒋᕙᒃᑕᖏᑕ; 

 • ᑐᑭᓯᒋᐅᒪᓕᕐᓂᖅ ᐊᒃᑐᐃᓯᒪᓕᖅᐸᓐᓂᖏᑕ 
ᐊᓯᔾᔨᕆᐊᖅᓯᒪᓂᖓᓂᑦ ᓯᓚᐅᑉ ᐃᒪᐃᑦ ᐱᐅᑦᓯᐊᖅᑑᓂᖏᓂᒃ 
ᐊᒻᒪᓗ ᐱᓕᕆᔾᔪᑎᒃᓴᐃᑦ ᐊᑐᖅᑕᐅᔪᓐᓇᖅᑑᓂᖏᓂᒃ; ᐊᒻᒪᓗ 

 • ᓇᐅᑦᓯᖅᑐᐃᓂᖅ ᐆᒪᔪᐃᑦ ᐊᒥᓲᓂᖏᑕ ᖃᓄᐃᑦᑑᓕᖅᐸᓐᓂᖏᓂᒃ 
ᐃᓱᒪᒋᓗᒋᑦ ᓴᓇᓪᓗᑎᒃ ᐱᕙᓪᓕᐊᑎᑦᑎᓂᐅᕙᒃᑐᓄᑦ. 

ᑖᒃᑯᐊ ᐅᓂᒃᑳᓕᐊᖑᓯᒪᔪᑦ ᐃᓗᓕᖃᕐᑎᑕᐅᕗᑦ ᓯᕗᓪᓕᕐᒥ 
ᐅᑭᐅᒥ ᓄᑖᓂᒃ ᐱᓕᕆᓂᖃᖅᐸᓪᓕᐊᓯᒪᓂᑦᑎᓐᓄᑦ, ᐊᒻᒪᓗ 
ᑐᖖᒐᕝᕕᓕᐅᕈᑎᐅᓪᓗᑎᒃ ᓯᕗᓂᑦᑎᓐᓂ ᐱᓕᕆᓂᕆᓕᕐᓂᐊᖅᑕᑦᑎᓐᓄᑦ. 
ᐋᖅᑭᒃᓱᐃᕙᓪᓕᐊᓂᑦᑎᓐᓂ, ᖃᐅᔨᒋᐊᓚᐅᕐᒥᔭᕗᑦ ᐱᓕᕆᐊᕆᓯᒪᓕᖅᑕᕗᑦ: 
ᐱᕈᖅᑎᑦᑎᕙᓪᓕᐊᖏᓐᓇᕐᓂᐊᖅᑐᒍᑦ ᐃᖏᕐᕋᑦᑎᐊᖅᑎᑦᑎᓂᑦᑎᓐᓂᒃ

ᖃᐅᔨᒋᐊᕐᓂᖃᖅᑎᓪᓗᑕ ᐱᓕᕆᐊᒃᓴᑲᓪᓚᐅᔭᕆᐊᓕᓐᓂᒃ 
ᐃᓕᓯᒪᓕᕈᑎᒃᓴᑦᑎᓐᓄᑦ ᖃᓄᖅ ᐱᐅᓯᒋᐊᖅᑎᑦᑎᔪᓐᓇᕐᒪᖔᑦᑕ 
ᑕᒪᒃᑯᓂᖓ. 

ᐊᑏᑦ ᐃᓚᒋᓕᓚᐅᖅᑎᒍᑦ ᐃᑲᔪᖅᑐᐃᓂᑦᑎᓐᓂᒃ, ᐋᖅᑭᒃᓱᐃᓂᑦᑎᓐᓂ 
ᐊᒻᒪᓗ ᐱᓕᕆᐊᖄᓂᒃᓯᒪᓕᕆᐊᖅᑎᓪᓗᑕ ᐅᑭᐅᖅᑕᖅᑐᒥ 
ᖃᐅᔨᓴᐃᓂᐅᕙᒃᑐᓄᑦ: ᖁᕕᐊᓱᓪᓚᕆᒃᑐᒍᑦ ᑲᑐᔾᔨᓗᑕ 
ᐱᓕᕆᓂᖃᖅᓯᒪᓕᕈᓐᓇᕐᓂᑦᑎᓐᓂᒃ. 

ᐅᕙᖖᒑᖅᑐᑦ,

ᑖᓇ ᑰᒃᕗᑦ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᓄᑦ 
ᕕᓕᑉ ᐋᕐᓴᓐᐴᓪᑦ, ᖃᐅᔨᓴᐃᓂᕐᒥ ᑲᑎᒪᔨ 
ᔮᑭ ᑖᓴᓐ, ᖃᐅᔨᓴᐃᓂᕐᒥ ᑲᑎᒪᔨ 
ᑯᕆᔅᑏᓐ ᐳᕐᓈᕐᑦ, ᐊᓪᓚᕕᖕᒥ ᐃᓱᒪᑕᖅ

ᒥᔅᑕ ᑕᐃᕕᑦ ᑖᒪᔅ, ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᑲᑎᒪᔨᖏᑕ 

ᐃᒃᓯᕙᐅᑕᖓᑦ

ᐃᖅᑲᐅᒪᓪᓗᒍ: ᑕᐃᕕᑦ ᑖᒪᔅ:

+ PHOTO  Anthony Zerafa / ArcticNet

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᕆᔭᖓᑦ 
2019-2020-ᒥ ᐊᒻᒪᓗ ᑲᑎᒪᔨᒋᔭᐅᖃᑕᐅᓯᒪᓕᕐᓱᓂ 2005-
ᒥᑦ, ᒥᔅᑕ ᑕᐃᕕᑦ ᑖᒪᔅ, ᐃᓅᔪᓐᓃᓚᐅᕐᒪᑦ ᑖᒃᑯᓂᖓ ᐅᑭᐅᑕᒫᑦ 
ᐅᓂᒃᑳᓕᐊᖑᕙᒃᑐᓂᒃ ᐋᖅᑭᒃᓱᐃᕙᓪᓕᐊᑎᓪᓗᑕ.

ᖁᔭᒋᔭᕗᑦ ᒥᔅᑕ ᑖᒪᔅ ᐊᖏᔪᒥᒃ ᐃᑲᔪᖅᓯᒪᓂᖓᓂᒃ ᐅᑭᐅᓄᑦ 15-
ᓄᑦ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᓐᓄᑦ. ᓯᕗᓕᖅᑎᐅᓂᒥᒍᑦ, 
ᐱᓕᕆᐊᖃᑦᓯᐊᕐᓂᕐᒥᒍᑦ ᐊᒻᒪᓗ ᐱᓕᕆᐊᕆᓯᒪᔭᖏ ᐃᑲᔪᕈᑎᐅᓯᒪᒻᒪᑕ 
ᐱᒋᐊᖅᑎᑦᑎᕙᓪᓕᐊᓂᑦᑎᓐᓂ ᐱᓕᕆᐊᖃᖅᑎᐅᔪᓂᒃ ᓯᕗᓕᖅᑎᐅᓪᓗᓂ 
ᓂᐱᒋᔭᐅᖃᑦᑕᖅᓯᒪᓂᕐᒥᒍᑦ ᓯᓚᕐᔪᐊᓕᒫᒥ ᐅᑭᐅᖅᑕᖅᑐᒥᒃ 
ᖃᐅᔨᓴᐃᓂᕐᓄᑦ, ᐊᒻᒪᓗ ᐃᖏᕐᕋᑦᓯᐊᖅᑎᑦᑎᓯᒪᓕᕈᓐᓇᓚᐅᕐᓂᑦᑎᓐᓄᑦ 
ᐱᓕᕆᐊᖑᕙᓪᓕᐊᓕᖅᑐᓄᑦ ᐅᓪᓗᒥ. 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᖁᔭᓕᒋᕗᑦ ᒥᔅᑕ ᑖᒪᔅ 
ᐃᓚᒋᔭᖏᓐᓄᑦ ᐅᕙᑦᑎᓐᓄᑦ ᐊᒥᖅᑲᖃᑎᖃᕈᓐᓇᖅᑎᑦᓯᓚᐅᕐᓂᖏᓄᑦ 
ᐱᓕᕆᐊᖃᖃᑎᒋᓪᓗᑎᒍ. ᐃᓱᒪᒋᕙᑦᓯ ᑕᒪᑦᓯ ᐃᓚᒋᔭᐅᔪᓯ, ᐊᒻᒪᓗ ᑕᒪᕐᒥᒃ 
ᖃᐅᔨᒪᓚᐅᖅᑐᓂᒃ ᒥᔅᑕ ᑖᒪᔅᒥᒃ.

168 ᖃᐅᔨᓴᖅᑏᑦ

45% ᐊᕐᓇᐃᑦ   55% ᐊᖑᑏᑦ
43% ᓄᑖᖑᓪᓗᑎᒃ ᐱᓕᕆᐊᖃᖅᑎᓄᑦ ᑐᑭᓯᓂᐊᖅᑏᑦ

470 ᐅᖃᓕᒫᒐᖖᒍᖅᑎᑕᐅᓯᒪᔪᑦ
419 ᓇᓗᓇᐃᖅᑕᐅᓯᒪᓕᓚᐅᖅᑐᑦ

34
ᓯᓚᑦᑐᖅᓴᖅᕖᑦ

34
ᐱᓕᕆᐊᖑᑲᐃᓐᓇᖅᑐᑦ

26
ᖃᐅᔨᓴᐃᓂᕐᒥ 
ᐃᒃᓯᕙᐅᑕᕆᔭᐅᔪᑦ

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᓂᒃ ᕿᒥᕐᕈᓪᓗᒋᑦ:

ᖃᔅᓯᐅᓂᖏᑎᒍᑦ

2600 HQP-ᖑᔪᑦ ᑲᑎᑦᓱᒋᑦ 
ᐱᓕᒻᒪᒃᓴᔭᐅᓯᒪᓂᖏᑦ 

430 HQP-ᖑᔪᑦ 
ᐱᓕᒻᒪᒃᓴᔭᐅᓯᒪᓕᖅᑐᑦ 2019-2020-ᒥ

69 ᐅᑭᐅᖅᑕᖅᑐᒥ HQP-ᖑᔪᑦ

$16,720,000  

ᑮᓇᐅᔭᖁᑎᒃᓴᐃᑦ, 2019-2020
ᐱᓕᕆᖃᑎᒋᔭᐅᔪᑦ ᑮᓇᐅᔭᖁᑎᒃᓴᖏᑦ:   

$8,494,617 (ᑮᓇᐅᔭᓪᓚᑦᑖᑦ)
$14,771,233 (ᐊᔾᔨᒋᔭᖏᑎᒍᑦ ᐱᑎᑦᓯᓯᒪᓂᖅ)

1086  
ᐅᐸᒍᑎᓚᐅᖅᑐᑦ 2019-ᓂ ᐅᑭᐅᑕᒫᑦ 

ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᓕᕆᓂᕐᒥ 
ᑲᑎᒪᕐᔪᐊᖅᑎᑦᓯᓂᕐᒧᑦ

286 ᐅᑭᐅᖅᑕᖅᑐᒥᐅᑦ

+ PHOTO   Vidar Nordli Mathisen / Unsplash

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᓂᒃ ᕿᒥᕐᕈᓪᓗᒋᑦ:

ᓯᓚᕐᔪᐊᓕᒫᒥ ᓯᕗᓕᖅᑎᐅᓪᓗᑎᒃ 
ᖃᐅᔨᓴᐃᓂᕐᒧᑦ ᐱᓕᕆᐊᖃᖃᑎᒌᑦ 
ᑐᑭᓯᓂᐊᕐᓂᖏᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂᒃ

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐱᓕᕆᐊᖃᖃᑎᒌᒃᑎᐅᕗᑦ 
ᐱᕚᓪᓕᖅᑎᑦᑎᒐᓱᒃᑎᐅᓪᓗᑎᒃ ᐱᐅᓂᖅᐹᒃᑯᑦ ᐊᑐᖅᑐᑎᒃ (NCE) 
ᐱᒋᐊᖅᑎᑕᐅᓯᒪᓪᓗᑎᒃ ᖃᐅᔨᓴᐃᔨᐅᓂᕐᒥ ᐃᓅᓯᓕᕆᓂᕐᒥ, 
ᐱᕙᓪᓕᐊᑎᑦᑎᕙᓐᓂᕐᒥ ᐊᒻᒪᓗ ᐊᕙᑎᓕᕆᓂᕐᒥᑦ 
ᐊᒃᑐᖅᑕᐅᓯᒪᓂᖏᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 
ᐊᒻᒪᓗ ᐅᓪᓗᒥᒧᑦ ᓄᑕᐅᓕᖅᑎᑦᑎᒋᐊᕐᓂᐅᔪᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂ. ᐱᓕᕆᐊᖃᖃᑎᒌᒃᑎ ᑕᒪᐃᑎᒎᖅᑐᑎᒍᑦ 
ᐱᓕᕆᓂᖃᖅᐸᒃᑐᑦ ᓯᓚᑦᑐᖅᓴᖅᕕᓐᓂᑦ, ᓴᓇᕝᕕᓕᕆᔨᓂᑦ 
ᐊᒻᒪᓗ ᒐᕙᒪᐅᔪᓂᑦ ᓯᕗᓕᖅᑎᒋᔭᐅᔪᓂᑦ ᑲᓇᑕᓕᒫᒥᑦ ᐊᒻᒪᓗ 
ᓯᓚᕐᔪᐊᓕᒫᒥᑦ ᐱᓕᕆᐊᖃᖅᑎᖃᕐᓱᑎᒃ, ᐃᓚᒋᓪᓗᒋᑦ ᖃᐅᔨᓴᐃᓂᕐᒥ 
ᐱᓕᕆᐊᖃᖃᑎᒌᖑᔪᑦ 40-ᓂ ᑲᓇᑕᒥ ᓯᓚᑦᑐᖅᓴᖅᕕᓐᓂᑦ, ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᐅᑭᐅᖅᑕᖅᑐᒥ ᓄᓇᓕᒋᔭᐅᔪᓂᑦ, ᖃᐅᔨᓴᐃᓂᕐᒧᑦ 
ᐃᖅᑲᓇᐃᔭᕐᕕᓐᓂᑦ, ᓴᓇᕝᕕᓐᓂᑦ ᐱᓕᕆᐊᖃᖃᑎᒋᔭᐅᔪᓂᑦ, ᒐᕙᒪᐅᔪᓂ 
ᐊᒻᒪᓗ ᓯᓚᕐᔪᐊᓕᒫᒥ ᐃᖅᑲᓇᐃᔭᕐᕕᓐᓂᑦ ᐱᓕᕆᐊᖃᖅᑎᐅᔪᑦ 
ᐱᓕᕆᐊᖃᖃᑎᒌᒃᓱᑎᒃ ᐋᖅᑭᒃᓱᐃᓯᒪᓕᕆᐊᕐᓂᖏᓂ ᐊᔾᔨᖃᖖᒋᑦᑐᑎᒍᑦ 
ᐊᒥᓱᐃᓕᖓᓪᓗᑎᒃ ᐱᓕᕆᓂᐅᓕᕋᔭᖅᑐᓂᒃ ᐅᑭᐅᖅᑕᖅᑐᒥ 
ᖃᐅᔨᓴᐃᓂᐅᕙᒃᑐᓄᑦ. 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐱᓕᕆᓂᖃᖅᐸᒃᑐᑦ 
ᐊᑐᓕᖅᑎᑦᓯᒋᐊᒥᓐᓂᒃ ᐋᓐᓂᐊᖃᓕᖅᑎᑦᓯᑦᑕᐃᓕᓂᕐᒧᑦ ᐊᒻᒪᓗ 
ᐆᒪᓂᖃᖅᑐᐃᑦ ᐊᔾᔨᒌᖖᒋᐅᖅᑑᓂᖏᓂᒃ ᐅᑭᐅᖅᑕᖅᑐᒥ 
ᐆᒪᓂᖃᑐᖁᑎᓄᑦ ᐱᓕᕆᔾᔪᑎᐅᕙᒃᑐᑎᒍᑦ; ᐃᑲᔪᖅᓯᓂᖃᕐᓂᕐᒥᒃ 
ᐱᓕᕆᐊᖃᖅᑎᐅᔪᓐᓇᕐᓂᖏᓂᒃ ᐅᑭᐅᖅᑕᖅᑐᒥᐅᑦ;  ᐊᕙᑎᐅᑉ 
ᓈᒻᒪᒃᑐᑎᒍᑦ ᐱᕙᓪᓕᐊᑎᑦᑎᕝᕕᐅᕙᓐᓂᖓᓄᑦ, ᐅᓯᓂᖃᕐᕕᐅᕙᓐᓂᖓᓄᑦ 
ᐊᒻᒪᓗ ᑕᑯᔭᖅᑐᐃᑎᑦᓯᕙᓐᓂᕐᒥ ᐱᓕᕆᓂᐅᕙᒃᑐᓄᑦ; ᐊᒻᒪᓗ 
ᖁᕝᕙᖅᑎᑦᓯᒋᐊᖅᐸᓐᓂᕐᒧᑦ ᑲᓇᑕᐅᑉ ᓄᓇᕐᔪᐊᖓᓂᒃ ᓯᓚᕐᔪᐊᓕᒫᒥ 
ᓯᕗᓕᖅᑎᐅᓂᖓᑕ ᖃᐅᔨᓴᖅᑕᐅᓯᒪᓪᓗᑎᒃ ᓇᓗᓇᐃᖅᑕᐅᓯᒪᔪᑎᒍᑦ 
ᑎᒍᒥᐊᖅᑎᐅᓂᖓᓄᑦ ᐅᑭᐅᖅᑕᖅᑐᒥᒃ. 

+ PHOTO  Douglas Noblet / ArcticNet

ᓂᕆᐅᓐᓂᖃᕐᕕᒋᔭᕗᑦ

ᓯᕗᓂᒃᓴᖃᓕᖅᑎᑦᓯᓂᕐᒥᒃ ᓂᕆᐅᓐᓂᖃᖅᑐᒍᑦ ᐱᐅᓯᒋᐊᖅᑎᑕᐅᓯᒪᓪᓗᑎᒃ 
ᕿᒥᕐᕈᓂᖃᖃᑦᑕᓕᕋᔭᕐᓂᕐᒥᒃ; ᐱᓕᕆᔾᔪᑎᐅᓕᕈᓐᓇᖅᑐᓂᒃ ᑕᐅᑐᖖᒍᐊᖅᑐᒋᑦ, 
ᐱᓕᕆᔨᐅᖃᑦᑕᕈᓐᓇᕐᓂᕐᓂᒃ ᐱᕈᖅᑎᑦᓯᓯᒪᓕᕐᓂᒃᓴᒧᑦ ᐊᒻᒪᓗ 
ᖃᐅᔨᒪᓂᕆᔭᐅᔪᓂᒃ ᐊᒥᖅᑲᕈᑎᖃᖃᑦᑕᓕᕐᓂᖏᑕ ᖃᐅᔨᓴᖅᑎᐅᔪᐃᑦ, 
ᐃᓄᐃᑦ, ᐅᑭᐅᖅᑕᖅᑐᒥᐅᖑᔪᑦ ᐊᒻᒪᓗ ᐃᓱᒪᓕᐅᖅᑎᓂᒃ ᑲᑐᔾᔨᓂᖃᓗᑎᒃ 
ᐋᖅᑭᒃᓱᐃᓯᒪᓕᕋᔭᕐᓂᕐᒧᑦ ᐸᕐᓇᐅᑎᓂᒃ ᒥᑭᓪᓕᒋᐊᕈᑎᐅᓇᔭᖅᑐᓂᒃ 
ᐊᒃᑐᐃᓯᒪᓕᕐᓂᐅᕙᒃᑐᓂᒃ ᐊᒻᒪᓗ ᐊᖏᒡᓕᒋᐊᖅᑎᑦᑎᓗᑎᒃ ᓈᒻᒪᒃᑐᑎᒍᑦ 
ᓴᖅᑭᑎᑦᑎᓯᒪᓕᕋᔭᕐᓂᕐᓂᒃ ᐊᓯᔾᔨᖅᐸᓪᓕᐊᑎᑦᓯᓂᕐᓂᑦ ᑲᓇᑕᐅᑉ 
ᐅᑭᐅᖅᑕᖅᑐᖓᑕ.

ᐱᓕᕆᐊᒃᓴᕆᔭᕗᑦ

 • ᐱᓕᕆᖃᑎᒌᓕᖅᑎᑦᓯᓂᖅ ᖃᐅᔨᓴᐃᕝᕕᐅᔪᑦ ᐱᕚᓪᓕᖅᑎᑦᑎᒐᓱᓐᓂᕐᒧᑦ 
ᐱᓕᕆᕝᕕᖃᖅᑐᓂᒃ ᐊᕙᑎᓕᕆᓂᕐᒥ, ᑭᒃᑯᑐᐃᓐᓇᑦ ᐃᓄᐃᑦ 
ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᓐᓄᑦ ᐊᒻᒪᓗ ᐃᓅᖃᑎᒌᒃᑐᓕᕆᓂᕐᓄᑦ 
ᐅᑭᐅᖅᑕᖅᑐᒥ ᖃᐅᔨᓴᐃᓂᐅᕙᒃᑐᓄᑦ, ᐊᒻᒪᓗ ᓴᓇᕙᓪᓕᐊᓂᐅᔪᓄᑦ.

 • ᐃᓚᐅᖃᑕᐅᓕᖅᑎᑦᓯᓗᑎᒃ ᐃᓄᓐᓂᒃ, ᐅᑭᐅᖅᑕᖅᑐᒥᐅᓂᒃ, ᒐᕙᒪᐅᔪᓂᒃ 
ᐊᒻᒪᓗ ᐃᓛᒃᑰᖓᓪᓗᑎᒃ ᐱᓕᕆᕝᕕᖃᖅᑐᓂᒃ ᑐᑭᒧᐊᒃᑎᑦᓯᔨᐅᕙᓐᓂᕐᓂ 
ᐱᓕᕆᖃᑎᒌᓐᓂᐅᔪᓄᑦ ᐊᒻᒪᓗ ᖃᐅᔨᓴᐃᓂᕐᒥ 
ᐱᓕᕆᐊᖑᕙᓪᓕᐊᕙᒃᑐᓄᑦ ᑕᐅᖅᓰᖃᑎᒌᒃᐸᖕᓂᖅᑎᒍᑦ ᖃᐅᔨᒪᓂᐅᔪᓂᒃ, 
ᐱᓕᒻᒪᒃᓴᐃᓂᖃᖅᐸᓐᓂᕐᑎᒍᑦ ᐊᒻᒪᓗ ᓴᓇᕐᕈᑎᖃᓕᖅᑎᑦᓯᕙᓐᓂᖅᑎᒍᑦ.

 • ᐊᒥᓱᖖᒍᕆᐊᖅᑎᓯᒪᓕᕐᓗᒋᑦ ᐊᒻᒪᓗ ᒫᓐᓇᒧᑦ ᑎᑭᑎᑕᐅᓯᒪᓕᖅᑎᓪᓗᒋᑦ 
ᕿᒥᕐᕈᓂᐅᕙᒃᑐᑦ ᐱᓕᕆᐊᖑᓯᒪᓕᖁᓪᓗᒋᑦ ᐆᒪᓂᖃᖅᑐᓕᕆᔾᔪᑎᑦ 
ᖁᑦᑎᖕᓂᕆᔭᖏᓐᓄᑦ ᐊᐃᖅᑯᑎᓕᐅᖅᓯᒪᔪᑦ ᓴᖅᑭᑎᑕᐅᓯᒪᓕᖅᓱᑎᒃ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᐅᓪᓗᒥᒧᑦ 
ᑎᑭᑉᐸᓪᓕᐊᑎᑕᐅᓂᖓᓂᑦ ᐅᑭᐅᖅᑕᖅᑐᒥ.

 • ᐱᑕᖃᓕᖅᑎᑦᓯᓗᑕ ᓯᓚᑦᑐᖅᓴᕐᕕᒡᔪᐊᒥ ᖃᐅᔨᓴᖅᑎᒻᒪᕆᐅᔪᑦ ᐊᒻᒪᓗ 
ᑲᓇᑕᒥᑦ ᓯᓚᕐᔪᐊᕐᒥᓪᓗ ᑲᑐᔾᔨᓂᖃᖅᓱᑎᒃ ᐱᓕᕆᐊᖃᖅᑎᐅᔪᑦ 
ᐊᑕᐃᓐᓇᖅᑎᑕᐅᔪᒥᒃ ᐃᑎᕈᓐᓇᕐᓂᖃᖅᑎᐅᓂᖏᓂᒃ ᐅᑭᐅᖅᑕᖅᑐᒧᑦ. 

 • ᑲᑎᓗᒃᑖᖅᓯᒪᓕᕐᓗᒋᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ ᑲᑐᔾᔨᓂᖃᖅᓱᑎᒃ 
ᐱᓕᕆᓂᐅᔪᓂᒃ ᖃᐅᔨᓴᐃᕙᓐᓂᕐᓂ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ. 

 • ᐃᑲᔪᖅᑐᐃᓂᖃᕐᓗᑕ ᐱᓕᒻᒪᒃᓴᔭᐅᖃᑦᑕᓕᕋᔭᕐᓂᖏᓂᒃ ᓯᕗᓂᕆᔭᑦᑎᓐᓂ 
ᖃᐅᔨᒪᔨᒻᒪᕆᒋᔭᐅᓕᕈᒫᖅᑐᓂᒃ, ᐅᑭᐅᖅᑕᖅᑐᒥᐅᓂᑦ ᐊᒻᒪᓗ 
ᖃᓪᓗᓈᑦ ᓄᓇᖓᓐᓂᕐᒥᐅᓂᑦ, ᐱᔭᐅᓯᒪᓕᕆᐊᖃᕈᒫᖅᑐᓂᒃ 
ᖃᐅᔨᓴᐃᓂᖃᖅᐸᓐᓂᕐᓄᑦ, ᐊᑐᐊᒐᓕᐅᖅᑕᐅᔪᓄᑦ ᓇᓗᓇᐃᖅᓯᓯᒪᓕᕐᓗᑕ 
ᐊᒻᒪᓗ ᒥᐊᓂᕆᔭᐅᓯᒪᓕᖁᓪᓗᒋᑦ ᐊᐅᓚᑦᓯᓂᐅᔪᑦ 
ᐊᓯᔾᔨᖅᐸᓪᓕᐊᖏᓐᓇᖅᑑᓪᓗᓂ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

 • ᑐᑭᓕᐅᖅᑕᐅᓯᒪᓕᕐᑎᓪᓗᒋᑦ ᐊᖏᒡᓕᕙᓪᓕᐊᖏᓐᓇᖅᓱᑎᒃ 
ᑐᑭᓯᐅᒪᓕᖅᐸᓪᓕᐊᓂᕆᔭᕗᑦ ᐊᓯᔾᔨᖅᐸᓪᓕᐊᓂᖓᓄᑦ ᐅᑭᐅᖅᑕᖅᑐᑉ 
ᐊᑐᖅᑕᐅᔪᓐᓇᖅᓯᑎᓪᓗᒋᑦ ᐊᕕᒃᑐᖅᓯᒪᓂᐅᔪᓂ ᐊᒃᑐᐃᓯᒪᓕᕐᓂᕐᓄᑦ 
ᖃᐅᔨᒋᐊᖃᑦᑕᕐᓂᕐᓂ, ᑲᓇᑕᒥ ᒪᓕᒐᖁᑎᐅᔪᓂᒃ ᐊᒻᒪᓗ 
ᐋᖅᑭᐅᒪᓕᖅᑎᑦᑎᒋᐊᕐᓂᕐᓄᑦ ᐸᕐᓇᐅᑎᓕᐊᖑᓯᒪᔪᓂᒃ. 

+ PHOTO  Antonin Boulanger Cartier / ArcticNet

ᐱᓕᕆᐊᖑᔪᑦ ᐊᒻᒪᓗ ᐱᓕᕆᓂᐅᔪᑦ 

ᓴᖖᒋᒃᑎᑦᑎᒋᐊᕐᓂᖅ ᐅᑭᐅᖅᑕᖅᑐᒥ 
ᖃᐅᔨᓴᐃᓂᐅᕙᒃᑐᓂᒃ ᑕᒪᐃᑎᒍᑦ 
ᐱᓕᕆᐊᖑᕙᓪᓕᐊᓂᖏᓐᓂ

ᖃᐅᔨᓴᐃᓂᐅᕙᒃᑐᑦ ᐅᖓᑖᓄᐊᖅᓯᒪᕙᒻᒪᑕ 
ᐅᖃᓕᒫᒐᓕᐅᖅᓯᒪᓕᕐᓂᐅᕙᒃᑐᓂᑦ ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ 
ᑎᑎᕋᖅᑕᐅᓯᒪᔪᖁᑎᓂᒃ: ᐃᖏᕐᕋᑦᓯᐊᕐᓂᖃᕐᓂᐊᖅᐸᑕ, ᐅᑭᐅᖅᑕᖅᑐᒥ 
ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᕙᓐᓂᐅᔪᑦ ᐃᓚᖃᖅᑎᑕᐅᒐᔪᒻᒪᑕ 
ᓄᒃᑕᖅᑐᓕᕆᓂᖅᑎᒍᑦ ᖃᐅᔨᓴᐃᓂᕐᒥ ᐱᓕᕆᓂᐅᕙᒃᑐᓂᒃ, 
ᐱᓕᒻᒪᒃᓴᔭᐅᑦᓯᐊᖅᓯᒪᔪᓂᒃ ᐃᓕᓐᓂᐊᖅᑐᓂᒃ ᐊᒻᒪᓗ ᖁᑦᑎᖕᓂᖅᐹᑎᒍᑦ 
ᐃᓕᓐᓂᐊᕈᑎᖃᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ, ᑲᑐᔾᔨᓂᖃᖅᓱᑎᒃ 
ᐱᓕᕆᖃᑎᖃᕐᓂᕐᓂᒃ ᐱᓕᕆᐊᖃᖃᑎᒋᔭᐅᔪᓂᒃ ᐊᒻᒪᓗ ᓄᓇᓕᒋᔭᐅᔪᓂᒃ, 
ᖃᐅᔨᒪᓂᕆᔭᐅᔪᑎᒍᑦ ᐱᓕᕆᔾᔪᑎᖃᓕᕆᐊᕐᑎᑦᓯᓂᕐᓂᒃ ᐊᒻᒪᓗ 
ᐊᒥᖅᑲᕈᑎᖃᖅᐸᓐᓂᕐᓂᒃ, ᐊᒻᒪᓕ ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ 
ᑲᑎᓐᓂᖃᖅᑎᑦᓯᓯᒪᓕᕆᐊᒥᒃ ᑲᑎᓯᒪᓕᕐᓂᐊᕐᓗᒋᑦ ᖃᐅᔨᓴᐃᔨᐅᕙᒃᑐᑦ 
ᐊᓯᖏᓐᓂ ᐱᓕᕆᐊᖑᔪᓂ. 2019-2020-ᒥ, ᐅᑭᐅᖅᑕᖅᑐᒥ 
ᑐᑭᓯᓂᐊᖃᑎᒌᒃᑯᑦ ᑮᓇᐅᔭᖁᑎᒃᓴᖃᖅᑎᑦᓯᓚᐅᖅᑐᑦ 168-ᓂᒃ 
ᖃᐅᔨᓴᖅᑎᐅᔪᓂᒃ, ᐱᖃᓯᐅᑎᓪᓗᒋᑦ 26-ᖑᔪᑦ ᖃᐅᔨᓴᐃᓂᕐᒥ 
ᐃᒃᓯᕙᐅᑕᕆᔭᐅᔪᑦ, ᐱᓕᕆᓂᖃᖅᑐᑦ 34-ᓂᒃ ᐱᓕᕆᐊᖑᑲᐃᓐᓇᖅᑐᓂᒃ 
34-ᓂ ᓯᓚᑦᑐᖅᓴᕐᕕᓐᓂ ᑲᓇᑕᓕᒫᒦᑦᑐᓂ. ᑐᑭᓯᓂᐊᖃᑎᒌᒃᑯᑦ 
ᐱᓕᕆᖃᑎᖃᖅᓯᒪᓕᖅᑐᑦ ᐅᖓᑖᓄᑦ 430 ᖁᑦᑎᖕᓂᖅᐹᒥᒃ 
ᐃᓕᓐᓂᐊᕈᑎᖃᖅᓯᒪᓪᓗᑎᒃ (HQP) ᐃᖅᑲᓇᐃᔭᖅᑎᐅᔪᓂᒃ (HQP-ᖑᔪᑦ; 
ᐃᓕᓐᓂᐊᖅᑐᑦ ᐊᒻᒪᓗ ᓴᓇᕐᕈᑎᓕᕆᔨᐅᔪᑦ), ᐃᓚᖃᖅᓱᒋᑦ 69-ᓂᒃ 
ᐅᑭᐅᖅᑕᖅᑐᒥ ᖁᑦᑎᖕᓂᖅᐹᒥᒃ ᐃᓕᓐᓂᐊᕈᑎᖃᖅᓯᒪᔪᓂᒃ. ᐃᓚᒋᔭᐅᓪᓗᓂ 
ᑮᓇᐅᔭᖁᑎᖃᖅᑎᑦᓯᕙᓐᓂᕐᒧᑦ ᖃᐅᔨᓴᐃᓂᕐᒥ ᐱᓕᕆᐊᖑᑲᐃᓐᓇᖅᑐᓄᑦ, 
ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᒃᑯᑦ ᑐᑭᒧᐊᒃᑎᒋᔭᐅᕙᑦᑐᑦ 
ᓄᑕᐅᓂᖅᐸᐅᓪᓗᑎᒃ ᖃᐅᔨᓴᐃᕝᕕᐅᓕᖅᑐᒧᑦ ᐱᓕᕆᐊᖃᕐᕕᐅᔪᒥᒃ 
ᑲᓇᑕᐅᑉ ᐅᑭᐅᖅᑕᖅᑐᖓᓂ, ᓄᓇᒥ ᐊᒻᒪᓗ ᑕᕆᐅᒥ. 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᓄᑖᑎᒍᑦ ᑲᑐᔾᔨᓂᖃᖅᓱᑎᒃ 
ᐱᓕᕆᓂᖃᖃᑎᖃᓕᓚᐅᖅᐳᑦ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥ 
ᐃᑲᔪᕈᑎᒃᓴᒃᑲᓐᓂᕐᓂᒃ ᐱᓯᒪᓕᕆᐊᖅᓱᑎᒃ ᐊᒃᑐᐃᓯᒪᓕᕐᓂᖏᑕ 
ᑕᒪᑦᑕᐅᓪᓗᑕ ᖃᐅᔨᒪᓂᕆᔭᑦᑎᓐᓂᒃ ᐋᖅᑭᒃᓱᐃᓯᒪᓕᕐᓂᑦᑎᓐᓂᑦ 
ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᖑᓕᖅᓯᒪᔪᓄᑦ, ᐱᖃᓯᐅᑎᓪᓗᒋᑦ 
ᐅᑭᐅᖅᑕᖅᑐᒥ ᐊᒃᔭᖅᑐᐃᓂᐅᕙᒃᑐᓄᑦ 

ᑲᒻᐸᓂᐅᔪᓂᑦ, ᑕᑯᔭᖅᑐᐃᖃᑦᑕᕐᓂᐅᕙᒃᑐᓕᕆᓂᕐᓄᑦ, ᐊᒻᒪᓗ 
ᒐᕙᒪᐅᔪᓂ ᐊᒻᒪᓗ ᒐᕙᒪᐅᔫᓇᑎᒃ ᑲᑐᔾᔨᖃᑎᒌᖑᔪᓂᑦ. ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᖃᓄᐃᓕᐅᕐᓂᖃᖅᑎᑦᓯᖃᑦᑕᓚᐅᖅᑐᑦ ᐅᑭᐅᖅ 
ᐊᑐᖅᐸᓪᓕᐊᑎᓪᓗᒍ, ᑕᐃᒪᓗ ᓯᓚᕐᔪᐊᓕᒫᒥ ᐊᖏᓂᖅᐸᐅᖃᑕᐅᔪᒥᒃ 
ᐅᑭᐅᖅᑕᖅᑐᒥᐅᑦ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᒧᑦ 
ᑲᑎᒪᕐᔪᐊᕐᓂᖃᖅᑎᑦᓯᓕᓚᐅᖅᓱᑎᒃ ᐅᑭᐅᑕᒫᑦ ᖃᐅᔨᓴᐃᕙᓐᓂᕐᒧᑦ 
ᑲᑎᒪᓂᖃᖅᑎᑦᓯᕙᓐᓂᕐᒥᓐᓂ ᑎᓯᐱᕆᐅᑎᓪᓗᒍ ᐅᑭᐅᑕᒫᑦ 
ᑲᑎᒪᕐᔪᐊᕐᓂᖃᖅᑎᑦᓯᕙᓐᓂᕐᒥᓐᓂ..  

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᓱᓕ ᐋᖅᑭᒃᓱᐃᕙᓪᓕᐊᔪᑦ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᑦᑐᖅᑕᐅᔪᓂᑦ ᖃᐅᔨᓴᐃᓂᕐᒧᑦ (IRIS) 
ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓂᒃ ᑐᑭᒧᐊᒃᑎᐅᔾᔪᑎᒋᓕᕐᓂᐊᕐᓗᒋᑦ 
ᐱᓕᕆᓂᖃᕈᑕᐅᓕᖁᓪᓗᒋᑦ ᖃᐅᔨᒪᓂᕆᔭᐅᓕᖅᑐᓄᑦ ᐅᑭᐅᖅᑕᖅᑐᒥ 
ᑐᑭᓯᓂᐊᖃᑎᒌᒃᑯᓐᓂᑦ ᐊᒻᒪᓗ ᐱᓕᕆᐊᖃᖃᑎᒋᔭᖏᓐᓂᑦ.

15 ᐅᑭᐅᓄᑦ ᐊᑐᖅᓯᒪᓕᖅᑐᓄᑦ, ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᒃᑯᑦ 
ᐋᖅᑮᓯᒪᓕᕐᒪᑕ ᓯᕗᓕᖅᑎᐅᓪᓗᑎᒃ ᓂᐱᒋᔭᐅᕙᓐᓂᕐᒥᓐᓄᑦ ᐅᑭᐅᖅᑕᖅᑐᒥ 
ᐊᒻᒪᓗ ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕆᕙᒃᑕᖏᓂᒃ ᑲᓇᑕᒥ ᐊᒻᒪᓗ 
ᓯᓚᕐᔪᐊᓕᒫᒥ ᐊᔾᔨᒌᖖᒋᐅᖅᑐᑎᒍᑦ ᐋᖅᑭᒃᓱᐊᕆᔭᐅᓯᒪᓪᓗᑎᒃ 
ᐱᓕᕆᐊᑎᒍᑦ, ᐱᓕᕆᐊᖑᓕᕈᒪᔪᑎᒍᑦ ᐊᒻᒪᓗ ᐃᑲᔪᖅᑎᒌᒃᓱᑎᒃ 
ᐱᓕᕆᖃᑎᖃᕐᓂᕐᒥᒃᑎᒍᑦ ᓴᖖᒋᑦᑎᒋᐊᖅᓯᒪᓕᖁᓪᓗᒋᑦ ᓇᐅᒃᑯᓕᒫᖅ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᕐᒥ ᐱᓕᕆᓂᕆᔭᖏᓐᓂᒃ.

+ PHOTO  Annie Spratt / Unsplash

ᑮᓇᐅᔭᖃᖅᑎᑦᓯᓂᖅ ᖃᐅᔨᓴᐃᔾᔪᑎᒃᓴᓂᒃ

2019-2020 ᐅᑭᐅᖓ ᓇᓗᓇᐃᕈᑎᐅᓯᒪᓕᓚᐅᕐᑐᖅ ᓯᕗᓪᓕᕐᐹᒥᒃ ᐅᑭᐅᒥᒃ 
ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 2.0-ᒧᑦ, ᐱᒋᐊᖅᑎᑦᓯᓯᒪᓕᕋᒥᒃ 
ᓄᑕᐅᓂᖅᐸᐅᓪᓗᓂ ᑮᓇᐅᔭᖁᑎᖃᖅᑎᑦᓯᔨᐅᕙᓐᓂᐊᖅᑐᓄᑦ 
ᐱᓕᕆᐊᖑᕙᓪᓕᐊᓕᖅᑐᓂᑦ ᐃᖅᑲᓇᐃᔭᕐᕕᒻᒥ, ᑐᑭᒧᐊᒃᑎᖃᖅᓱᑎᒃ 
ᓄᑕᐅᓪᓗᑎᒃ, ᐊᔾᔨᒌᖖᒋᐅᖅᑐᓂᑦ ᓯᕗᓕᖅᑎᒋᔭᐅᓕᖅᑐᓂᑦ 
ᑲᑎᓐᓂᖃᖅᑎᑦᓯᓯᒪᓕᕈᑎᐅᓪᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ 
ᖃᐅᔨᓴᐃᓂᐅᕙᒃᑐᑦ ᐊᑦᑕᑕᖅᓯᒪᓕᖅᑎᑕᐅᓂᖏᓐᓄᑦ ᐊᖏᓂᖅᓴᐅᔪᒥᒃ. 

ᐃᓚᒋᔭᐅᑎᓪᓗᒍ ᓄᑖᖑᓪᓗᓂ, ᓯᕗᓂᐅᓂᐊᖅᑐᒥ ᐱᓕᕆᐊᒃᓴᖑᓕᖅᑐᓄᑦ, 
ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᑦ ᓴᖅᑮᓕᓚᐅᖅᐳᑦ 30-ᓂᒃ ᓄᑖᓂᒃ 
ᐱᓕᕆᐊᖑᑲᐃᓐᓇᕐᓂᐊᑐᓂᒃ ᐊᑐᓕᖅᑎᑦᓯᔾᔪᑎᐅᓪᓗᑎᒃ ᑕᒪᐃᑎᒍᑦ 
ᖃᐅᔨᓴᐃᓂᖃᕐᓂᕐᒥ ᐱᓕᕆᐊᖑᔪᓄᑦ. ᐱᒋᐊᖅᑎᑕᐅᓚᐅᖅᓱᑎᒃ ᐊᐃᐱᕆ 
2019-ᒥ, ᐱᓕᕆᐊᖑᑲᐃᓐᓇᖅᑐᑦ ᐊᐅᓚᑕᐅᓂᖃᖅᐳᑦ ᑲᓇᑕᐅᑉ 
ᐅᑭᐅᖅᑕᖅᑐᓕᒫᖓᓂ ᐱᐅᓪᓚᕆᒃᑐᓂᒃ ᐱᓕᕆᓂᖃᖅᓂᒥᒃᑎᒍᑦ ᐊᒻᒪᓗ 
ᐱᓕᕆᐊᖃᖃᑎᒋᓕᖅᑕᒥᒃᑎᒍᑦ. ᑕᒪᐃᑎᒍᑦ ᖃᐅᔨᓴᐃᓂᕐᒥ ᐱᓕᕆᐊᖑᔪᒥ 
ᑕᓪᓕᒪᐅᔪᓂᒃ ᑐᕌᖓᖃᕐᑎᑕᐅᓯᒪᕗᑦ ᐱᔾᔪᑎᐅᔪᓂᒃ ᐃᑲᔪᖅᓯᔾᔪᑎᐅᓪᓗᑎᒃ 
ᐅᑭᐅᖅᑕᖅᑐᒥ ᖃᐅᔨᓴᐃᓂᐅᕙᒃᑐᓄᑦ ᓯᕗᓪᓕᖅᐸᐅᑎᑕᓴᐅᔪᓂᒃ: 

 • ᑕᕆᐅᒥ ᐱᓕᕆᓂᖃᕈᑎᑦ 

 • ᓄᓇᒥ ᐱᓕᕆᓂᖃᕈᑎᑦ

 • ᐃᓄᐃᑦ ᐋᓐᓂᐊᖃᓕᖅᑕᐃᓕᒪᔪᓕᕆᓂᖏᑦ, ᐃᓕᓐᓂᐊᕐᓂᓕᕆᓃᑦ 
ᐊᒻᒪᓗ ᐋᖅᑭᐅᒪᓕᕆᐊᕐᕕᖃᕐᓂᖅ 

 • ᐅᑭᐅᖅᑕᖅᑐᒥ ᒪᓕᒐᖁᑎᐅᔪᑦ ᐊᒻᒪᓗ ᐱᕙᓪᓕᐊᔪᓕᕆᓃᑦ 

 • ᖃᐅᔨᒪᓂᐅᔪᓂᒃ ᑐᓂᓯᓯᒪᓕᕐᓂᖅ. 

ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᒃᑯᑦ ᖃᐅᔨᓴᐃᓂᖃᕈᒪᔪᓂᑦ 
ᑐᓂᔭᐅᓯᒪᓕᕈᒪᕙᒃᑐᑦ ᑐᓴᖅᑎᑦᓯᓯᒪᓕᕐᓂᖅᑎᒍᑦ, ᐊᒻᒪᓗ 
ᐃᑲᔪᖅᓯᓂᖃᖅᐸᒃᓱᑎᒃ ᖃᐅᔨᓴᐃᔨᐅᔪᓂᒃ ᐊᓯᖏᑎᒍᑦ 
ᐱᓕᕆᐊᖑᓕᕈᒪᔪᑎᒍᑦ ᓲᕐᓗ ᓄᒃᑕᖅᑐᓕᕆᓂᕐᒥ ᐃᑲᔪᖅᑐᐃᔾᔪᑕᐅᓪᓗᓂ 
ᐱᓕᕆᐊᒃᑯᑦ ᖃᐅᔨᓴᐃᔨᐅᔪᑦ ᐅᑭᐅᖅᑕᖅᑐᒧᑦ ᐃᑎᕈᓐᓇᓕᖅᑎᑕᐅᖁᓪᓗᒋᑦ. 

ᑖᒃᑯᓄᖓ ᑐᕌᖓᔪᓂᒃ ᐱᓕᕆᐊᕆᑲᐃᓐᓇᖅᑕᑦᑎᓐᓄᑦ 
ᖃᐅᔨᓴᐃᓂᕐᒥ ᓇᓗᓇᐃᔭᖅᑕᐅᓯᒪᓪᓗᑎᒃ ᐊᕕᒃᑐᖅᓯᒪᓂᕆᔭᖓᓂ 
ᐅᖃᓕᒫᒃᑲᓐᓂᕈᓐᓇᖅᐳᓯ ᐱᒋᐊᕐᕕᖃᖅᑐᓂᒃ ᒪᒃᐱᕋᖓ 14-ᒥ.

ᐱᓕᒻᒪᒃᓴᐃᓂᖅ HQP-ᖑᔪᓂᒃ

ᑲᓇᑕᐅᑉ ᓄᓇᕐᔪᐊᖓᑕ ᓯᕗᓕᖅᑎᐅᔪᓐᓇᕐᓂᖓᑦ ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᓂᕐᓄᑦ ᑐᖖᒐᕝᕕᖃᕐᓂᐊᕐᒪᑕ ᓯᕗᓂᕐᒥ ᐅᑭᐅᖅᑕᖅᑐᒥ 
ᓯᕗᓕᖅᑎᐅᓕᕈᒫᖅᑐᓄᑦ. ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 
ᖁᑦᑎᖕᓂᖅᐹᒥᒃ ᐃᓕᓐᓂᐊᕈᑎᖃᖅᓯᒪᓪᓗᑎᒃ ᐃᖅᑲᓇᐃᔭᖅᑎᐅᔪᐃᑦ 
(HQP) ᐱᕙᓪᓕᐊᑎᑕᐅᖃᑦᑕᖅᐳᑦ ᐊᒻᒪᓗ ᐊᑐᕐᓂᖃᖅᑐᖁᑎᐅᔪᓂᒃ 
ᐃᓚᔭᐅᓯᒪᓪᓗᑎᒃ ᐱᓕᒻᒪᒃᓴᔭᐅᕙᒃᓱᑎᒃ ᐸᕐᓇᒃᒪᑦᓯᐊᖅᑎᑕᐅᖁᓪᓗᒋᑦ 
ᓯᕗᓂᕐᒥ ᐃᖅᑲᓇᐃᔮᖃᓕᕈᒫᖁᓪᓗᒋᑦ ᓯᓚᑦᑐᖅᓴᖅᕕᖕᓂ, ᒐᕙᒪᐅᔪᓂ, 
ᒐᕙᒪᐅᔫᓇᑎᒃ ᑲᑐᔾᔨᖃᑎᒌᒋᔭᐅᔪᓂ ᐊᒻᒪᓗ ᓴᓇᕝᕕᐅᔪᓂ. 

2019-2020-ᒥ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 
ᐃᑲᔪᖅᑐᐃᓂᖃᓚᐅᖅᑐᑦ 430-ᓂᒃ ᖁᑦᓯᖕᓂᖅᐹᒥᒃ 
ᐃᓕᓐᓂᐊᕈᑎᖃᖅᓯᒪᓪᓗᑎᒃ ᐃᖅᑲᓇᐃᔭᖅᑎᐅᔪᓂᒃ (HQP), 
ᐃᓚᖃᖅᓱᒋᑦ 69-ᓂᒃ ᐅᑭᐅᖅᑕᖅᑐᒥᐅᓂ HQP-ᖑᔪᓂᒃ, 
across 67-ᖑᓪᓗᑎᒃ ᓯᓚᑦᑐᖅᓴᖅᕕᓐᓂ ᐊᒻᒪᓗ ᒐᕙᒪᐅᔪᑦ 
ᐃᖅᑲᓇᐃᔭᕐᕕᖏᓐᓂᑦ, ᐱᖃᑕᐅᓪᓗᑎᒃ ᓯᓚᑦᑐᖅᓴᕐᕕᖕᒥ 
ᐃᓕᓐᓂᐊᕌᓂᒍᑎᖃᖅᓯᒪᔪᓂᒃ ᖁᑦᑎᖕᓂᖅᐹᓂᒃ ᐊᒻᒪᓗ ᐃᓕᓐᓂᐊᖅᑐᓂᒃ, 
ᓯᓚᑦᑐᖅᓴᕐᕕᖕᓂ ᖁᑦᑎᒃᑐᒻᒪᕆᒻᒥᒃ ᐃᓕᓐᓂᐊᕈᑎᖃᖅᓯᒪᔪᑦ 
ᐃᓕᓴᐃᔨᒻᒪᕆᐅᔪᓂᒃ ᐊᒻᒪᓗ ᖃᐅᔨᓴᐃᓂᕐᒥ ᐃᖅᑲᓇᐃᔭᖅᑎᐅᔪᓂᒃ 
ᐊᒻᒪᓗ ᓴᓇᕐᕈᑎᓕᕆᔨᐅᔪᓂᒃ. HQP-ᖑᔪᑦ ᐅᑭᐅᖅᑕᖅᑐᒥ 
ᑐᑭᓯᓂᐊᖃᑎᒌᒃᑯᓐᓂᑦ ᑮᓇᐅᔭᖁᑎᖃᖅᑎᑕᐅᓯᒪᓪᓗᑎᒃ ᐱᓕᕆᐊᖑᔪᑦ 
ᐋᖅᑭᒃᓱᐃᓯᒪᓕᓚᐅᖅᑐᑦ ᐊᔪᖖᒋᓐᓂᐅᔭᕆᐊᓕᖁᑎᓂᒃ ᐊᔾᔨᒌᖖᒋᐅᖅᑐᓂᒃ 
ᐊᓐᓇᐅᒪᔪᓐᓇᕆᐊᖃᕐᓂᕐᒧᑦ ᐊᔪᖖᒋᓐᓂᕐᓂᒃ ᐱᓕᕆᓂᖃᕈᓐᓇᖁᓪᓗᒋᑦ 
ᐅᖓᓯᒃᑐᒥᐅᑦ ᐊᕙᑎᒋᔭᖏᓐᓂ, ᖃᐅᔨᓴᐃᕝᕕᓐᓂ ᐊᒻᒪᓗ ᖃᐅᔨᓴᐃᓂᕐᒥ 
ᖃᐅᔨᒪᓂᖃᖁᓪᓗᒋᑦ, ᐅᒥᐊᕐᔪᐊᒥ ᐊᒻᒪᓗ ᖃᐅᔨᓴᐃᕝᕕᖕᓂ 
ᐱᓕᕆᐊᖃᖅᑎᐅᓂᕐᒧᑦ, ᐊᒻᒪᓗ ᐱᐅᓂᖅᐹᑎᒍᑦ ᐱᓕᕆᔾᔪᓯᐅᕙᒃᑐᓄᑦ. 
ᐃᓚᒋᔭᐅᑎᓪᓗᒍ ᑕᒪᐃᑕ ᐃᓕᓐᓂᐊᖅᑐᐃᑦ ᐱᓕᒻᒪᒃᓴᔭᐅᕙᓐᓂᖏᓐᓄᑦ 
ᐃᓕᓐᓂᐊᖅᑎᑕᐅᕙᒃᑐᑦ ᖃᓄᖅ ᐱᓕᕆᓂᖃᑦᓯᐊᖅᑑᕙᒃᓗᑎᒃ ᐊᒻᒪᓗ 
ᐅᐱᒍᓱᑦᓯᐊᖅᑑᓗᑎᒃ ᐱᓕᒻᒪᒃᓴᐃᓯᓐᓈᑦ ᑲᑎᒪᓂᖃᖅᑎᑦᓯᕙᒋᐊᒥᒃ ᐊᒻᒪᓗ 
ᖃᐅᔨᒋᐊᕈᑎᖃᖅᐸᓐᓂᕐᓄᑦ ᐅᑭᐅᖅᑕᖅᑐᒧᑦ ᐱᔾᔪᑎᖃᖅᑐᓂᒃ ᐃᓄᓐᓂᑦ, 
ᐃᖅᑭᓕᓐᓂᑦ 

ᐊᒻᒪᓗ ᐊᓪᓚᖓᔪᓂᑦ. ᑕᒪᓐᓇ ᐃᑲᔪᖅᑎᒌᒃᓱᑎᒃ ᐱᓕᕆᐊᖑᔪᖅ 
ᐱᓕᕆᖃᑎᒋᓪᓗᒋ ᐅᑭᐅᖅᑕᖅᑐᒥᐅᑦ ᐱᐅᓂᖅᓴᑎᒍᑦ 
ᑐᑭᓕᐅᖅᑕᐅᓯᒪᓕᕈᓐᓇᕈᑎᐅᕙᒻᒪᑦ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᒥ 
ᒥᒃᓯᖃᑦᓯᐊᖅᑐᑎᒍᑦ ᖃᐅᔨᒪᓂᖃᓕᖁᓪᓗᒋᑦ ᓄᓇᓕᖕᒥᐅᑕᐅᔪᑦ, 

+ PHOTO  Jessica Lang / ArcticNet

+ PHOTO  David Gaspard / ArcticNet

ᐊᒻᒪᓗ ᐱᐅᓯᒋᐊᖅᑎᑦᓯᓂᕐᒥ ᐱᓕᕆᖃᑎᒌᒃᐸᓐᓂᐅᔪᓂᒃ 
ᐊᒻᒪᓗ ᐊᒥᓱᖖᒍᖅᑎᑕᐅᒋᐊᖁᓪᓗᒋᑦ ᑕᒪᐃᓐᓂᑦ ᖃᐅᔨᒪᓂᕐᓂᒃ 
ᐊᒥᖅᑲᕈᑎᖃᖃᑦᑕᕐᓂᐅᔪᓄᑦ. 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐃᓕᓐᓂᐊᖅᑐᑦ ᑲᑐᔾᔨᖃᑎᒌᖏᑦ 
(ASA) ᐱᓕᕆᖃᑎᖃᖅᐸᒃᑐᑦ ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᒃᑯᓐᓄᑦ 
ᐱᓕᕆᐊᖃᖅᑎᒋᔭᐅᔪᓂᒃ ᐱᓕᕆᓂᖃᖅᑎᓪᓗᒋᑦ ᐃᓚᑰᓂᖃᕐᕕᐅᔪᑦ 
ᐋᖅᑭᒃᑕᐅᓯᒪᓕᖁᓪᓗᒋᑦ ᐃᓗᐃᒃᑲᕈᖅᑎᑕᐅᓗᑎᒃ ᐊᑐᕐᓂᖃᖅᑑᓂᖏᓂᒃ 
ᐃᓚᔭᐅᓯᒪᓕᕐᓗᑎᒃ ᐊᒥᓱᐃᓕᖓᔪᑎᒍᑦ ᐃᓕᓐᓂᐊᕈᑎᒃᓴᐅᔪᑦ 
ᐱᓕᒻᒪᒃᓴᐃᓂᕐᒥ ᐱᓕᕆᐊᖑᓕᕈᓐᓇᖅᑐᓄᑦ ᐱᔾᔪᑎᖃᖅᑐᑦ, ᐊᒻᒪᓗ 
ᐸᕐᓇᐅᑎᓕᐅᖅᐸᓐᓂᕐᓂ ᖃᓄᐃᓕᐅᖅᑎᑦᓯᓂᐅᓂᐊᖅᑐᓄᑦ ᐃᓚᖃᖅᓱᒋᑦ 
ᐊᒥᓲᓂᖏᑦ ᓈᒻᒪᒃᑑᑎᓪᓗᒋᑦ ᐃᓕᓐᓂᐊᖅᑐᑦ ᐅᓪᓗᖃᖅᑎᑕᐅᕙᓐᓂᖏᓂᒃ 
ᐅᑭᐅᑕᒫᑦ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ. 

ᐱᓕᕆᖃᑎᒌᔭᐅᔪᓂᒃ ᐱᓕᕆᖃᑎᖃᖅᐸᓐᓂᕐᓄᑦ

2019-2020-ᒥ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐱᓕᕆᓂᖃᓚᐅᖅᑐᑦ 
ᐋᖅᑮᓯᒪᓕᕆᐊᒧᑦ ᓴᖖᒋᓂᖃᑦᓯᐊᖅᑑᓗᑎᒃ ᐱᓕᕆᖃᑎᖃᓕᕆᐊᒥᓐᓄᑦ 
ᑕᒪᒃᑭᓐᓂ ᑲᓇᑕᒥ ᐊᒻᒪᓗ ᓯᓚᕐᔪᐊᓕᒫᒥᐅᓂ 

ᐊᒥᓱᖖᒍᕆᐊᖅᑎᑕᐅᓯᒪᓕᖁᓪᓗᒋᑦ ᐱᓕᕆᓂᖃᕐᕕᐅᔪᓐᓇᖅᑐᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᖃᐅᔨᓴᐃᔨᐅᕙᒃᑐᑦ. ᑐᑭᓯᐅᒪᖃᑎᒌᓐᓂᕐᒧᑦ ᑎᑎᖅᑲᑦ, 
ᐊᖏᕈᑎᒋᔭᐅᓯᒪᔪᑦ ᐃᑲᔪᖅᑎᒌᒃᓗᑎᒃ ᐱᓕᕆᖃᑎᖃᕐᓂᐊᕐᓂᕐᒧᑦ, 
ᑲᑐᔾᔨᓗᑎᒃ ᐱᓕᕆᐊᖑᓕᕈᒪᔪᓂᒃ ᐊᒻᒪᓗ ᑲᑎᒪᔨᕋᓛᖑᔪᑦ 

ᐃᓚᒋᔭᐅᖃᑕᐅᕙᓐᓂᖏᑦ ᐃᓚᐅᖃᑕᐅᓂᖏᑕ ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᐱᓕᕆᐊᒃᓴᕆᔭᖏᓂᒃ ᓯᓚᕐᔪᐊᓕᒫᒥ ᐃᑲᔪᖅᑎᒌᒃᓱᑎᒃ 
ᐱᓕᕆᐊᖃᖃᑎᖃᕐᓂᐅᔪᓄᑦ ᐊᒻᒪᓗ ᐱᓕᕆᖃᑎᖃᕐᓂᕐᓄᑦ 
ᐅᑭᐅᖅᑕᖅᑐᒥᐅᑦ ᖃᐅᔨᓴᐃᓂᖏᓐᓂᒃ.

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐱᓕᕆᖃᑎᖃᖅᐸᒃᑐᑦ 
ᐱᓕᕆᖃᑎᖃᕆᐊᖃᕌᖓᒥᒃ ᒐᕙᒪᑐᖃᒃᑯᓐᓂ, ᐳᕌᕕᓐᓯᒋᔭᐅᔪᓂ 
ᐊᒻᒪᓗ ᐊᕕᒃᑐᖅᓯᒪᓂᕐᓂ ᐃᖅᑲᓇᐃᔭᕐᕕᐅᔪᓂᒃ ᐊᒻᒪᓗ ᓴᓇᕝᕕᐅᔪᓂᒃ, 
ᐃᓚᖃᖅᓱᒋᑦ ᒐᕙᒪᑐᖃᒃᑯᑦ-ᓄᓇᖃᖅᑳᕐᓯᒪᔪᓕᕆᔨᖏᑦ ᐊᒻᒪᓗ 
ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂᒃ ᑲᓇᑕᒥ (CIRNAC) ᐃᓚᖃᖅᓱᒋᑦ 
ᐅᑭᐅᖅᑕᖅᑐᒥ ᑐᖁᓐᓇᖅᑐᓕᕆᓂᕐᒥ ᐱᓕᕆᐊᒥᒃ, ᐅᑭᐅᖅᑕᖅᑐᒥᐅᑦ 
ᖃᐅᔨᒪᓂᖏᑦ ᑲᓇᑕᒥ, ᐅᑭᐅᖅᑕᖅᑐᒧᑦ ᐱᓕᕆᐊᓄᑦ ᐸᕐᓇᐅᑎᓕᐅᖅᑎᑦ 
ᑎᒥᖓᑦ, ᓯᓚᓕᕆᓂᕐᒧᑦ ᑲᑐᔾᔨᓂᖃᖅᓱᑎᒃ ᐱᓕᕆᐊᖃᖅᑎᑦ 
(ᑲᓐᓱᐊᕐᑎᐊᒻ ᐅᕌᓅᔅ), ᐊᒻᒪᓗ ᑲᓇᑕᒥ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᔨᖏᑦ. ᓯᓚᕐᔪᐊᓕᒫᒥ, ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᐃᓚᒋᔭᐅᖃᑕᐅᕗᑦ 

ᑕᕆᐅᕐᔪᐊᑉ ᐊᑭᐊᓂ ᐅᑭᐅᖅᑕᖅᑐᒥᒃ ᐱᓕᕆᐊᖃᖅᑎᐅᔪᓄᑦ 
(INTAROS), ᐃᓚᐅᖃᑕᐅᕙᒃᓱᑎᒃ ᐊᒥᓱᐃᑎᒍᑦ ᐅᑭᐅᖅᑕᖅᑐᒥ 
ᑲᑎᒪᔨᐅᔪᑦ ᐱᓕᕆᓂᖃᕐᕕᒋᔭᖏᓐᓂᒃ, ᐊᒻᒪᓗ ᐊᑎᓕᐅᖅᑕᐅᓯᒪᓪᓗᑎᒃ 
ᑐᑭᓯᐅᒪᖃᑎᒌᓐᓂᕐᒧᑦ ᑎᑎᖅᑲᖁᑎᖃᖅᓱᑎᒃ ᓯᓚᕐᔪᐊᓕᒫᒥ 
ᐱᓕᕆᐊᖃᖅᑎᒋᔭᐅᔪᓄᑦ ᓲᕐᓗ INTERACT-ᑯᓐᓄᑦ ᐊᒻᒪᓗ T-Mosaic-
ᑯᓐᓄᑦ.

ᐱᓕᕆᐊᖃᓕᖅᑎᑦᓯᓂᖅ, ᑐᓂᓯᓯᒪᓕᕐᓂᖅ ᐊᒻᒪᓗ 
ᐊᒥᖅᑲᕈᑎᖃᕐᓂᖅ ᖃᐅᔨᒪᓂᐅᔪᓂᒃ

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐱᓕᕆᐊᒃᓴᖃᕐᒪᑕ 
ᑐᑭᒧᐊᒃᑎᐅᕙᓐᓂᕐᒧᑦ ᐊᒥᖅᑲᕈᑎᖃᖃᑦᑕᕐᓂᕐᓄᑦ ᖃᐅᔨᒪᓂᐅᔪᓂᒃ 
ᐱᓕᕆᐊᖃᖃᑎᒌᒃᑎᐅᔪᓂᑦ, ᐊᕕᒃᑐᖅᓯᒪᓂᕐᓂᑦ, ᐃᖅᑲᓇᐃᔭᕐᕕᓐᓂᑦ 
ᐊᒻᒪᓗ ᖃᐅᔨᒪᔾᔪᓯᐅᔪᑐᖃᕐᓂᑦ. ᖃᐅᔨᓴᐃᔩᑦ ᐊᒻᒪᓗ ᓯᕗᓕᖅᑎᐅᔪᑦ 
ᐱᓕᕆᖃᑎᖃᖅᐸᑦᑐᑦ ᓄᓇᓕᐅᔪᓂ ᐋᖅᑭᒃᓱᐃᔨᐅᖃᑕᐅᔪᓂᒃ, ᓴᓇᕝᕕᓐᓂᑦ  

ᐃᓚᒋᔭᐅᔪᓂᒃ ᐊᒻᒪᓗ ᒐᕙᒪᐅᔪᓂ ᐃᓱᒪᓕᐅᖅᑎᓂᒃ ᖃᐅᔨᒪᓂᐅᓕᖅᑐᑦ 
ᐱᔭᐅᕙᓪᓕᐊᓪᓗᑎᒃ ᓯᓚᑦᑐᖅᓴᖅᕕᓐᓂᑦ ᖃᐅᔨᓴᐃᓂᐅᔪᓂ 
ᑐᓂᔭᐅᓯᒪᓕᖅᐸᒻᒪᑕ ᑕᐃᒃᑯᓄᖓ ᖃᐅᔨᔭᐅᓯᒪᓕᖅᑐᓂᑦ 
ᐊᑐᕐᓂᖃᖅᑐᑎᒍᑦ ᐊᑐᖅᑕᐅᔪᓐᓇᕐᓂᐊᕐᓗᑎᒃ ᐱᓕᕆᐊᕆᔭᒥᓐᓂ. 

ᐃᓚᒋᔭᐅᖃᑕᐅᒻᒪᑦ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 
ᐊᖏᒡᓕᒋᐊᖅᑎᑕᐅᓯᒪᓪᓗᑎᒃ ᐱᓕᕆᐊᒃᓴᕆᔭᖏᓐᓄᑦ 
ᐱᓕᕆᐊᖑᕙᓪᓕᐊᓂᕆᔭᐅᓂᐊᖅᑐᓂ ᐊᐅᓚᑦᓯᓂᖃᕐᓂᕐᒥᓐᓂ 
ᐃᓚᖃᖅᑎᑦᓯᓕᕐᓂᖏᓂᒃ ᐊᖏᒡᓕᒋᐊᖅᑎᑦᓯᓯᒪᓕᕆᐊᒧᑦ ᓄᓇᖖᒍᐊᑎᒍᑦ 
ᑐᕌᒐᕆᔭᐅᓕᖅᑐᓄᑦ ᐅᖓᑖᓄᐊᖅᑎᑕᐅᓯᒪᓗᑎᒃ ᐃᓄᐃᑦ ᓄᓇᖓᑦᑕ 
ᐱᖃᓯᐅᑎᔭᐅᓂᐊᓕᕐᓗᑎᒃ ᔫᑳᓐ ᐊᕕᒃᑐᖅᓯᒪᓂᖓ, ᓄᓇᐃᓐᓇᖅ 
ᓄᓇᑦᓯᐊᕐᒥ, ᔭᐃᒻᔅ ᐸᐃ ᐊᕕᒃᑐᖅᓯᒪᓂᖓ, ᐊᒻᒪᓗ ᓄᓇᕗᑦ. 
ᐱᓕᕆᖃᑎᒋᓗᒋᑦ ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᐃᓄᐃᑦ ᒐᕙᒪᒋᔭᖏᑦ 
ᐊᑐᓂ ᐊᕕᒃᑐᖅᓯᒪᓂᐅᔪᓂ ᐃᓚᒋᔭᐅᔭᕆᐊᖃᓪᓚᕆᖕᒪᑕ ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᐱᓕᕆᐊᕆᔭᖏᓐᓄᑦ. ᑐᑭᓯᓂᐊᖃᑎᒌᒃᑯᑦ 
ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐊᑦᑐᖅᑕᐅᔪᓂᑦ ᖃᐅᔨᓴᐃᔨᒃᑯᑦ (IRIS) 
ᖃᕆᑕᐅᔭᒃᑰᕈᑎᑎᒍᑦ ᐱᓕᕆᐊᖑᔪᑦ ᐊᖏᒡᓕᒋᐊᖅᑎᑕᐅᓯᒪᕗᑦ 
ᐊᒻᒪᓗ ᓱᒃᑲᓕᓂᖅᓴᒥᒃ ᖃᐅᔨᒪᓂᐅᔪᑦ ᐱᓕᕆᐊᖃᕈᑎᐅᕙᓐᓂᖏᑦ 
ᐱᑐᒃᓯᒪᕝᕕᓐᓄᑦ ᐊᑦᑕᑕᖅᓯᒪᓪᓗᑎᒃ ᐱᓕᕆᖃᑎᒌᒃᐸᓐᓂᕐᒧᑦ 
ᐊᒻᒪᓗ ᐅᖃᓪᓚᖃᑎᒌᒃᐸᓐᓂᕐᒧᑦ ᑕᑯᓐᓇᕈᓐᓇᖅᑎᑕᐅᓪᓗᑎᒃ 
ᐱᓕᕆᐊᖃᕈᑎᒃᓴᐅᔪᑎᒍᑦ. ᐃᓚᖃᖅᑎᑕᐅᓪᓗᑎᒃ ᐱᓕᒻᒪᒃᓴᐃᓯᓐᓈᑦ 
ᑲᑎᒪᓂᖃᖅᑎᑦᓯᓂᕐᒥᒃ ᐃᓱᐊᓂ ᐊᑐᖅᐸᒃᑐᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ 
ᐃᑲᔪᕈᑎᒃᓴᖃᖅᑎᐅᔪᓂᒃ, ᖃᕆᑕᐅᔭᒃᑰᕈᑎᑦ ᓄᑕᐅᓕᕆᐊᖅᑕᐅᕙᒃᑐᑦ 
ᐊᒻᒪᓗ ᐋᖅᑭᒋᐊᖅᑕᐅᖏᓐᓇᖅᐸᒃᓱᑎᒃ. 

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᓐᓄᑦ ᖃᐅᔨᓴᖅᑏᑦ ᐃᑲᔪᖅᐸᒃᑐᑦ 
ᒪᓕᒐᓕᕆᓂᕐᒥ ᑐᑭᓯᐅᒪᓕᖅᑎᑦᑎᒋᐊᕈᑎᓂᒃ ᑐᓴᒐᒃᓴᓂᒃ, ᐃᓱᒪᒋᔭᐅᔪᓄᑦ 
ᐅᖃᐅᓯᒃᓴᓂᒃ ᐊᒻᒪᓗ ᖃᐅᔨᒪᔨᒻᒪᕆᐅᔪᑦ ᐅᖃᐅᓯᒃᓴᖏᓂᒃ, ᓄᓇᓕᐅᔪᓂ 
ᐱᓕᒻᒪᒃᓴᐃᓯᓐᓈᑦ ᑲᑎᒪᓂᖃᖅᑎᑦᓯᓂᐅᕙᒃᑐᓄᑦ, ᖃᕆᑕᐅᔭᑎᒍᑦ 
ᐱᑐᒃᓯᒪᕝᕕᓐᓄᑦ, ᐊᒻᒪᓗ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᒥ 
ᑐᓴᐅᒪᖃᑦᑕᐅᑎᓕᕆᔾᔪᑎᓂᒃ ᓯᕗᒻᒧᒋᐊᖅᑎᑕᐅᓯᒪᓕᖁᓪᓗᒋᑦ 
ᖃᐅᔨᒪᓂᐅᔪᑎᒍᑦ ᐱᓕᕆᐊᖃᓕᖅᓯᒪᓂᒃᓴᖏᑕ ᐱᓕᕆᐊᖑᑲᐃᓐᓇᖅᑐᑦ 
ᐱᓕᕆᐊᖑᓂᖏᓐᓂ. 

ᖃᓄᐃᓕᐅᖅᑎᑦᓯᓂᐅᕙᒃᑐᑦ

ᐅᑭᐅᑕᒫᑦ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᖃᐅᔨᓴᖅᑎᒻᒪᕆᑦ 
ᑲᑎᒪᕐᔪᐊᕐᓂᖃᖅᑎᑦᓯᕙᒃᑐᑦ (ASM) ᑲᑎᕝᕕᐅᕙᒃᓱᓂ ᑐᑭᓯᓂᐊᖃᑎᒌᒃᑯᑦ 
ᐱᓕᕆᐊᖑᑲᐃᓐᓇᖅᑐᒧᑦ ᐱᓕᕆᐊᖃᖃᑎᒌᖑᔪᓂᑦ ᐃᓚᐅᖃᑕᐅᓪᓗᑎᒃ 
ᐃᓕᓐᓂᐊᖅᑐᐃᑦ, ᖃᐅᔨᓴᖅᑏᑦ, ᐅᑭᐅᖅᑕᖅᑐᒥᐅᑦ, ᓴᓇᕝᕕᓐᓂ ᐃᓚᒋᔭᐅᔪᑦ, 
ᑮᓇᐅᔭᒃᓴᓇᓱᐊᕋᑎᒃ ᐊᒻᒪᓗ ᒐᕙᒪᐅᔪᐃᑦ ᑲᓇᑕᓕᒫᒥᑦ ᓯᓚᕐᔪᐊᓕᒫᒥᓪᓗ 
ᐊᒥᖅᑲᕈᑎᒋᓂᐊᖅᓱᒋᑦ ᖃᐅᔨᒪᓂᐅᔪᑦ ᐊᒻᒪᓗ ᖃᐅᔨᒪᓂᕆᔭᐅᔪᑦ 
ᐅᑭᐅᖅᑕᖅᑐᒧᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᐅᔪᑦ. 2019-
ᒥ, ᐅᑭᐅᑕᒫᑦ ᖃᐅᔨᓴᖅᑎᒻᒪᕇᑦ ᑲᑎᒪᓂᖃᓚᐅᖅᐳᑦ (ASM) ᑎᓯᐱᕆ 
ᐊᑐᓕᓵᖅᑎᓪᓗᒍ ᕼᐋᓕᕚᒃᔅ, ᓅᕙ ᓯᑰᓴᒥ, ᐅᐸᒡᕕᐅᓪᓗᓂ 1,100-
ᓗᐊᑦ ᐃᓚᒋᔭᐅᖃᑕᐅᓕᖅᓯᒪᓪᓗᑎᒃ 3,500-ᓄᑦ ᖃᕆᑕᐅᔭᑎᒍᑦ 
ᑕᑯᓐᓇᖅᑕᐅᔪᓄᑦ ᐃᓕᓐᓂᐊᕈᑎᖃᕆᐊᖅᓯᒪᓪᓗᑎᒃ 500-ᓂᑦ 
ᖃᐅᔨᓴᖅᑎᒻᒪᕆᐅᔪᓂᑦ ᑲᑎᒪᔭᕐᑐᕐᓯᒪᖃᑕᐅᔪᓂᑦ. 

26%-ᖏᑦ ᐅᐸᒍᑎᓯᒪᓪᓗᑎᒃ ᑲᑎᒪᔭᖅᑐᖃᑕᐅᓯᒪᔪᑦ 
ᐅᑭᐅᖅᑕᖅᑐᒥᐅᑕᐅᓚᐅᖅᐳᑦ, ᑕᐃᒪᓗ 2019-ᒥ ᑲᑎᒪᕐᔪᐊᖅᑎᑦᓯᓂᖓᑦ 
(ASM) ᐊᒥᓲᓂᖅᐸᐅᔪᓂᑦ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᓐᓄᑦ 
ᑲᑎᒪᔭᖅᑐᕐᑎᑦᓯᓂᐅᓚᐅᖅᓱᓂ. ᖃᖓᑦᑕᐅᑎᖏᑦ ᐃᓄᐃᑦ 
ᐃᓚᒋᔭᐅᖃᑕᐅᔪᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓚᐅᖅᑐᑦ ᐃᓄᐃᑦ 
ᖃᖓᑦᑕᐅᑎᒃᓴᖏᓄᑦ ᑮᓇᐅᔭᖁᑎᖃᖅᑎᑦᓯᓂᕐᓂᑦ, ᑲᑐᔾᔭᐅᓪᓗᓂ 
ᐱᓕᕆᐊᖑᓕᖅᓯᒪᔪᒥᑦ ᒐᕙᒪᑐᖃᒃᑯᑦ-ᓄᓇᖃᖅᑳᕐᓯᒪᔪᓕᕆᔨᖏᑦ 
ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᓐᓂᑦ ᑲᓇᑕᒥ (CIRNAC), 
ᐃᓄᐃᑦ ᑕᐱᕇᒃᑯᓐᓂᑦ ᑲᓇᑕᒥ (ITK), ᓯᓐᑎᓄᓪ ᓄᐊᔅᑯᓐᓂᑦ (Sentinel 
North), ᐊᕈᐊᕋ ᐃᖅᑲᓇᐃᔭᕐᕕᖓᓂᑦ (Aurora Institute), ᔫᑳᓐ 
ᓯᓚᑦᑐᖅᓴᖅᕕᖓᓂᑦ (Yukon University), ᒪᔅᑭᒍᕗᒃ ᑲᑎᒪᔨᖏᓐᓂᑦ, 
ᐊᒻᒪᓗ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᖏᓂᑦ.

+ PHOTO  Jean-Sébastien Moore / ArcticNet

+ PHOTO  Andreanne Beardsell / ArcticNet

ᖃᐅᔨᓴᐃᓂᕐᒥ 
ᓇᓗᓇᐃᔭᖅᑕᐅᓯᒪᓂᖏᑦ 

ᖃᐅᔨᓴᐃᓂᕐᒥ ᖁᑦᑎᖕᓂᖅᐹᑎᒍᑦ 
ᐱᓕᕆᓂᖃᓕᖅᑎᑦᓯᒋᐊᕐᓂᖅ 
ᐱᔾᔪᑎᒋᔭᐅᓂᖓ, ᐅᑭᐅᖅᑕᖅᑐᖅ 
ᐅᑭᐅᖅᑕᖅᑐᒥᐅᓂᑦ
ᐅᑭᐅᖅᑕᖅᑐᖅ ᖃᓄᐃᖖᒋᑦᑎᐊᖅᑎᑕᐅᔭᕆᐊᖃᕐᓂᖓ 
ᐱᒻᒪᕆᐅᓗᐊᕐᒪᑦ ᖃᓄᐃᖖᒋᑦᑎᐊᖅᑎᑕᐅᓂᐊᖅᐸᑕ 
ᑕᒪᕐᒥᒃ ᑲᓇᑕᒥ ᐆᒪᓂᖃᖅᑐᖁᑎᐅᔪᑦ ᐊᒻᒪᓗ 
ᐊᕙᑎᒋᔭᐅᔪᑦ. ᐊᓯᔾᔨᖅᓯᒪᓕᕐᓂᖓᓂᑦ ᐅᑭᐅᖅᑕᖅᑐᑉ 
ᑕᒪᕐᒥᒃ ᐊᒃᑐᖅᑕᐅᓯᒪᓕᖅᐸᒻᒪᑕ ᖃᓄᑐᐃᓐᓇᖅ, 
ᓯᓚᐅᑉ ᐊᓯᔾᔨᖅᓯᒪᓕᕐᓂᖓᓂᑦ, ᒥᐊᓂᕆᔭᐅᓯᒪᓂᕐᓂᑦ, 
ᓄᓇᒥᑦ ᐱᕙᓪᓕᐊᑎᑦᓯᓂᖃᕐᓂᕐᓂᑦ, ᐅᕝᕙᓘᓐᓃᑦ 
ᐃᓅᓯᕆᔭᖏᑕ ᐱᐅᑦᓯᐊᖅᑑᓂᖏᑎᒍᑦ. ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᐃᑲᔪᖅᑐᐃᓂᖃᖅᐸᒃᑐᑦ 
ᖃᐅᔨᓴᐃᓂᐅᕙᒃᑐᓂᒃ ᐊᔾᔨᒌᖖᒋᐅᖅᑑᓪᓗᑎᒃ 

ᐱᓕᕆᐊᖃᕈᑎᐅᕙᒃᑐᓂᑦ ᓱᓇᑐᐃᓐᓇᓂᒃ 
ᖃᐅᔨᓴᐃᕙᓐᓂᕐᓂ ᐊᒻᒪᓗ ᐃᓅᖃᑎᒌᒃᑐᓕᕆᓂᕐᓄᑦ 
ᐱᓕᕆᐊᓂᑦ, ᐱᖃᓯᐅᑎᑎᓪᓗᒋᑦ ᓄᓇᖅᑲᑎᒌᓂᒃ 
ᓯᕗᓕᖅᑎᖃᖅᓱᑎᒃ ᖃᐅᔨᓴᐃᓂᐅᔪᓂᒃ ᐊᒻᒪᓗ 
ᐃᑲᔪᖅᑎᒌᒃᓱᑎᒃ ᐱᓕᕆᐊᖃᕐᓂᐅᔪᓂᒃ. ᒪᑯᐊ 
ᐊᒥᓲᓇᑎᒃ ᐃᓚᒋᔭᐅᖃᑕᐅᕗᑦ ᐊᒥᓱᑲᓪᓚᐅᓪᓗᑎᒃ 
ᓇᓗᓇᐃᖅᑕᐅᓯᒪᓕᖅᑐᓂᑦ ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᓐᓂᑦ ᑮᓇᐅᔭᖁᑎᖃᖅᑎᑕᐅᓪᓗᑎᒃ 
ᖃᐅᔨᓴᐃᓂᐅᓯᒪᓕᓚᐅᖅᑐᓂᑦ ᐅᑭᐅᕆᓚᐅᖅᑕᑦᑎᓐᓂ.

ᐅᑭᐅᖅᑕᖅᑐᖅ ᐅᑭᐅᖅᑕᖅᑐᒥᐅᓂᑦ 
ᐱᓕᕆᐊᖅ

ᑖᓐᓇ ᓄᑖᖑᓪᓗᓂ ᐱᓕᕆᐊᖑᓕᕐᑐᖅ 
ᐃᑲᔪᖅᓯᔾᔪᑎᐅᓂᐊᕐᐳᖅ ᐅᑭᐅᖅᑕᖅᑐᒥᐅᓂᒃ 
ᓯᕗᓕᖅᑎᖃᕐᓱᑎᒃ ᓱᓇᑐᐃᓐᓇᓂᒃ ᖃᐅᔨᓴᐃᕙᓐᓂᕐᓂᒃ, 
ᓇᖕᒥᓂᖅ ᐃᓱᒪᓕᐅᕈᑎᓕᐅᕈᓐᓇᕐᓂᕐᓂᒃ 
ᖃᐅᔨᓴᐃᓂᐅᕙᒃᑐᓄᑦ, ᐊᒻᒪᓗ ᐱᓕᕆᓂᖃᕈᓐᓇᕐᓂᕐᒥᒃ 
ᐱᕈᖅᑎᑦᑎᒋᐊᕈᑎᓄᑦ ᖃᐅᔨᓴᐃᓂᐅᕙᒃᑐᓄᑦ ᐊᒻᒪᓗ 
ᐱᓕᒻᒪᒃᓴᐃᔾᔪᑎᐅᓪᓗᑎᒃ ᐱᓕᕆᐊᖑᕙᒃᑐᓂᒃ 
ᑭᐅᒋᐊᕈᑎᐅᓪᓗᑎᒃ ᐅᑭᐅᖅᑕᖅᑐᒥᐅᑦ ᐊᒻᒪᓗ ᓄᓇᓕᐅᔪᓂ 
ᐱᓯᒪᓕᖅᑕᐅᔭᕆᐊᓕᓐᓂᒃ. ᐱᒋᐊᖅᑎᑕᐅᓚᐅᕐᓱᑎᒃ 2019 
ᐅᑭᐅᖓᑕ ᓄᖖᒍᐊᓂ, ᐱᓕᕆᐊᖅ ᐋᖅᑭᒃᓱᐊᖑᕙᓪᓕᐊᕗᖅ 
ᐅᑭᐅᖅᑕᖅᑐᒥ ᑐᑭᓯᓂᐊᖃᑎᒌᒃᑯᑦ ᐃᓄᐃᑦ 
ᖃᐅᔨᒪᔨᐅᓪᓗᑎᒃ ᑲᑎᒪᔨᕋᓛᖏᓂᑦ ᐊᒻᒪᓗ 
ᐊᕕᒃᑐᖅᓯᒪᓂᕐᒥ ᖃᐅᔨᒪᔨᐅᓪᓗᑎᒃ ᑲᑎᒪᔨᕋᓛᖏᓂᑦ 
ᐱᕈᖅᑎᑕᐅᓯᒪᓕᖁᓪᓗᒋᑦ ᖃᐅᔨᓴᐃᓂᕐᒧᑦ 
ᐱᓕᕆᐊᖃᖅᑎᐅᔪᓐᓇᕐᓃᑦ ᐃᓄᐃᑦ ᓄᓇᓕᒋᔭᖏᓐᓂ ᐊᒻᒪᓗ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒋᔭᐅᔪᓂ. 

ᖁᒻᒧᐊᒃᑎᑕᐅᓯᒪᔪᒃᑯᑦ 
ᖃᐅᔨᓴᐃᓂᕐᒧᑦ ᐱᓕᕆᐊᖅ

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᖁᒻᒧᐊᒃᑎᑕᐅᓯᒪᔪᒃᑯᑦ 
ᖃᐅᔨᓴᐃᓂᕐᒧᑦ ᐱᓕᕆᐊᖓᑦ ᐱᓕᕆᔾᔪᑕᐅᕙᒃᑐᖅ 
ᐱᓕᕆᐊᖑᔪᑦ, ᐃᓛᒃᑰᖓᓪᓗᑎᒃ ᐃᖅᑲᓇᐃᔭᕐᕕᐅᔪᑦ 
ᐊᒻᒪᓗ ᓯᓚᕐᔪᐊᓕᒫᒥ ᐱᓕᕆᐊᖃᖅᑎᐅᔪᑦ 
ᐱᓕᕆᓂᖃᖃᑎᒌᓕᖁᓪᓗᒋᑦ ᖃᐅᔨᓴᐃᓂᖃᕐᓂᕐᒥ 
ᐃᓕᑦᓯᓯᒪᓕᕋᓱᐊᕐᓱᑎᒃ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ. 
2019-2020 ᐅᑭᐅᖓᓂ, ᑖᔅᓱᒧᖓ ᐱᓕᕆᐊᖑᔪᒧᑦ 
ᐃᑲᔪᖅᑎᒌᓐᓂᖃᖅᓱᑎᒃ ᐱᓕᕆᓂᖃᖃᑎᖃᓕᓚᐅᖅᑐᑦ 
ᓯᓚᕐᔪᐊᓕᒫᒥ ᐱᓕᕆᐊᖑᓕᖅᓯᒪᔪᓂᒃ ᓲᕐᓗ 
ᑎ-ᒨᓯᐊᒃ(-MOSAiC-), ᓄᓇᑕᕆᐅᒃ (Nunataryuk), 
ᐅᑭᐅᖅᑕᖅᑐᖅᐱᑐᒃᓯᒪᕕᖓ (ArcticWeb), ᐅᑭᐅᖅᑕᖅᑐᒥ 
ᖃᐅᔨᓴᐃᓂᖅ ᓯᑯᒥᒃ ᓯᖁᑦᑎᕆᔪᓐᓇᖅᑐᖅ ᐅᒥᐊᕐᔪᐊᒃᑯᑦ 
ᑎᒥᖁᑎᒋᔭᐅᔪᓂᒃ ᑕᕆᐅᕐᔪᐊᑉ ᐊᑭᐊᓂᑦ (ARICE), ᐃᓐᑖᕈᔅ 
(INTAROS), ᐊᒻᒪᓗ ᐊᒥᐊᕆᑲᒥᐅᑦ ᖃᐅᔨᓴᐃᓂᖓᑦ 
ᐊᕙᑎᒋᔭᖓᑕ ᐅᑭᐅᖅᑕᖅᑐᑉ ᐊᓯᔾᔨᖅᐸᓪᓕᐊᓂᖓᓂᒃ 
(SEARCH). 

ᓄᒃᑕᖅᑐᓕᕆᓂᕐᒥ 
ᐃᑲᔪᕈᑎᔅᓴᐅᓪᓗᑎᒃ ᐱᓕᕆᐊᖓᑦ

ᐅᑭᐅᖅᑕᖅᑐᒥᐅᓂ ᖃᐅᔨᓴᐃᓂᐅᔪᑦ ᐱᓯᒪᓕᕆᐊᖃᕐᒪᑕ 
ᓇᐅᒃᑰᕈᓐᓇᕐᓂᕐᒥ ᐱᓕᕆᐊᒃᓴᑲᓪᓚᐅᓕᖅᐸᒃᑐᓄᑦ 
ᐱᓕᕆᐊᒥᓐᓂ; ᐅᑭᐅᖅᑕᖅᑐᒥ ᓄᒃᑕᖅᑐᓕᕆᓂᕐᒥ 
ᐃᑲᔪᕈᑎᔅᓴᐅᓪᓗᑎᒃ ᐱᓕᕆᐊᖓᑦ ᐱᑕᖃᖅᑎᑦᓯᕙᒃᑐᑦ 
ᐃᑲᔪᕈᑎᒃᓴᒃᑲᓐᓂᕐᓂᒃ ᖃᐅᔨᓴᖅᑎᓄᑦ 
ᐃᑎᕈᓐᓇᓕᖅᑎᑕᐅᓪᓗᑎᒃ ᐅᑭᐅᖅᑕᖅᑐᒥᐅᓂ 
ᖃᐅᔨᓴᐃᓂᐅᔪᑦ ᐱᓕᕆᕝᕕᖓᓐᓄᑦ ᐊᒻᒪᓗ 
ᐱᓕᕆᐊᖃᕈᑎᖏᓐᓄᑦ ᓲᕐᓗ ᐅᒥᐊᕐᔪᐊᖅ ᐋᒪᓐᑦᓴᓐᒧᑦ, 
CHARS-ᑯᑦ ᐃᖃᓗᒃᑑᑦᑎᐊᕐᒥ ᐱᓕᕆᕝᕕᖓᓐᓄᑦ, 
ᐊᒻᒪᓗ CEN-ᑯᑦ ᖁᑦᑎᖕᓂᖅᐹᖅ ᕿᑭᖅᑕᖓᓂ 
ᐱᓕᕆᕝᕕᖕᒧᑦ, ᖁᑦᑎᖕᓂᖅᐸᐅᓪᓗᓂ ᖃᐅᔨᓴᐃᕝᕕᐅᔪᖅ 
ᓯᓚᕐᔪᐊᓕᒫᒥ ᐱᓕᕆᕝᕕᖓᓄᑦ. 2019-ᒥ, ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᑦ ᖃᐅᔨᓴᖅᑎᖏᑦ ᐃᑲᔪᖅᑕᐅᓂᖃᓚᐅᕐᐳᑦ 
1,543-ᖑᓪᓗᑎᒃ ᐅᓪᓗᓂᒃ ᑕᕆᐅᒦᓐᓂᕆᓚᐅᖅᑕᒥᓐᓂᑦ, 
58-ᓂᑦ ᐃᑭᒪᔪᖃᖅᓱᓂ ᐱᓕᕆᐊᖃᖅᑎᓂᒃ ᐅᒥᐊᕐᔪᐊᖅ 
ᐋᒪᓐᑦᓴᓐᒥ (CCGS Amundsen), ᐊᒻᒪᓗ ᑲᑎᑦᓱᒋᑦ 13-
ᖑᔪᓂᒃ ᐱᓕᕆᐊᖃᖃᑎᒌᓂᒃ 55-ᓂᑦ ᓱᓇᑐᐃᓐᓇᓂᒃ 
ᖃᐅᔨᓴᖅᑎᐅᔪᑦ ᐃᑲᔪᖅᑕᐅᓯᒪᓪᓗᑎᒃ ᐅᑭᐅᖅᑕᖅᑐᒥ 
ᓄᒃᑕᖅᑐᓕᕆᔾᔪᑎᓕᕆᓂᕐᒧᑦ ᐱᓕᕆᐊᖓᓂᑦ ᐊᒻᒪᓗ Centre 
d’études Nordiques-ᑯᓐᓂᑦ (CEN). 

ᐅᑭᐅᖅᑕᖅᑐᒥ ᕿᖅᑯᐊᑦ

ᐃᒪᐅᑉ ᐃᓗᐊᓃᑦᓱᑎᒃ ᑕᕆᐅᒥ ᕿᖅᑯᐊᖁᑏᑦ 
ᐊᔾᔨᖃᖖᒋᑦᑐᑎᒍᑦ ᓇᔪᖅᑕᐅᓕᖅᐸᒻᒪᑕ ᐅᔭᕋᖃᖅᓱᑎᒃ 
ᐅᑭᐅᖅᑕᖅᑐᒥ ᑕᕆᐅᑦ ᓯᒡᔭᒋᔭᖏᓐᓂ, ᓇᔪᖅᑕᐅᕙᒃᓱᑎᒃ 
ᐊᒻᒪᓗ ᓂᕿᒋᔭᐅᕙᒃᓱᑎᒃ ᐊᔾᔨᒌᖖᒋᐅᖅᑐᓄᑦ ᐊᒥᓱᓄᑦ 
ᐆᒪᓂᖃᖅᑐᖁᑎᓄᑦ. ᕿᑭᖅᑯᐊᖃᕐᕕᐅᔪᑦ ᓱᒃᑲᓕᔪᒥᒃ 
ᐊᓯᔾᔨᖅᐸᓪᓕᐊᓂᖃᕐᒪᑕ ᐅᑭᐅᖅᑕᖅᑐᒥ, ᓯᕗᓕᖅᑎᖃᕐᓱᑎᒃ 
ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑦᒌᒃᑯᑦ ᓱᓇᑐᐃᓐᓇᓂᒃ 
ᖃᐅᔨᓴᐃᓂᕐᒧᑦ ᐃᓱᒪᑕᐅᔪᒥᒃ, ᓘᒃᑖᖅ 2. ᐋᐊᕐᓵᒻᐴᓪᑦ 
(ᓚᕕᐊᓪ ᓯᓚᑦᑐᖅᓴᖅᕕᖓᓂᑦ), ᖃᐅᔨᓴᐃᖃᑦᑕᖅᐳᑦ 
ᑕᒪᒃᑯᐊ ᕿᖅᑯᐊᑦ ᐱᒻᒪᕆᐅᔫᓂᖏᓂᒃ ᐆᒪᓂᖃᖅᑐᓄᑦ 
ᐊᒻᒪᓗ ᑕᕆᐅᑉ ᓯᓈᓂ ᓄᓇᓕᖃᖅᑐᓄᑦ. ᑕᒪᒃᑯᓂᖓ 
ᖃᐅᔨᒪᓂᖅ ᐃᑲᔪᕈᑎᐅᓕᕐᓂᐊᕐᒪᑦ ᐅᑭᐅᖅᑕᖅᑐᒥᐅᑦ 
ᓄᓇᓕᒋᔭᖏᓂᒃ ᓱᓇᓂᒃ ᓂᕆᐅᖕᓂᖃᕐᕕᐅᒻᒪᖔᑕ ᐊᒻᒪ 
ᐸᕐᓇᒃᓯᒪᐅᑎᒋᓕᕐᓂᐊᕐᓗᒍ ᖃᓄᐃᓕᖓᓕᕐᓂᐅᔪᓐᓇᖅᑐᓄᑦ 
ᑕᕆᐅᑦ ᓯᒡᔭᖏᑕ ᐊᓯᔾᔨᖅᓯᒪᓕᕐᓂᖏᓂᑦ.  

ᒥᑭᒡᓕᒋᐊᖅᑎᑕᐅᓂᖏᑦ 
ᑕᕆᐅᓕᕆᓂᕐᒧᑦ 
ᐱᓕᕆᐊᖑᑲᐃᓐᓇᖅᑐᑦ

ᑭᖑᓂᐊᓂ ᐅᑭᐅᖓᑕ 1971 ᓲᕐᓱᓪ ᕚᓪᔅᒥ 
ᐊᐅᓚᔪᓐᓇᐅᑎᓕᐅᕈᑎᓂᒃ ᓴᓇᓂᖃᖅᓯᒪᓚᐅᖅᑎᓪᓗᒋᑦ 
ᓛᐸᑐᐊᕆᒥ; ᓄᓇᖃᖅᑐᐃᑦ ᐅᔾᔨᕈᓱᓕᓚᐅᕐᒪᑕ 
ᐊᓯᔾᔨᖅᓯᒪᓂᐅᓕᖅᑐᓂᒃ ᑕᕆᐅᑉ ᓯᑯᖓᑕ 
ᖃᓄᐃᓐᓂᕆᕙᒃᑕᖏᓂᒃ ᐃᒻᒪᖄ ᑐᕌᖓᓪᓗᑎᒃ 
ᐊᓯᔾᔨᖅᓯᒪᓕᕐᓂᖏᑕ ᐅᑭᐅᖅ ᐊᑐᖅᐸᓪᓕᐊᓂᖓᓂ 
ᑕᕆᐅᖖᒍᒋᑦᑐᒥᑦ ᐃᒥᕐᒥ ᑕᕆᐅᒧᐊᖅᐸᓪᓕᐊᕙᓐᓂᐅᓂᖓᓂ. 
ᐊᑐᖅᓱᑎᒃ ᐊᐃᕕᒃᑐᖅ (“ᐊᐃᕕᖅᑕᓕᒻᒥ”) 
ᐱᓕᕆᔾᔪᓯᐅᕙᒃᑐᓂᒃ, ᒥᑭᒡᓕᒋᐊᖅᑎᑦᓯᓯᒪᓕᕈᒪᓃᑦ 
ᑕᕆᐅᓕᕆᓂᕐᒥ ᐱᓕᕆᐊᖑᑲᐃᓐᓇᖅᐸᒃᑐᓂᒃ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᐊᒻᒪᓗ ᐅᑭᐅᖅᑕᖅᑐᑉ ᑭᒡᓕᖓᑕ 
ᐊᑖᓃᑦᑐᓂᒃ ᓯᕗᓕᖅᑎᖃᖅᓱᑎᒃ ᓘᑦᑖᖅ ᐃ. ᐋᓕᕗᕐ 
(ᑎᐊᓪᕼᐆᓯ ᓯᓚᑦᑐᖅᓴᖅᕕᖓᑦ) ᖃᐅᔨᓴᐃᓂᖃᓚᐅᕐᐳᑦ 
ᐊᒃᑐᖅᑕᐅᓯᒪᓂᐅᔪᓂᑦ ᓯᓚᐅᑉ ᐊᓯᔾᔨᖅᓯᒪᓕᕐᐸᓐᓂᖓᓂᑦ, 
ᑰᖕᓂᑦ ᖄᒥᑉᐸᓪᓕᐊᕙᓐᓂᐅᔪᑦ ᐊᓯᔾᔨᖅᓯᒪᓕᕐᓂᖏᓂᒃ 
ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᑕᕆᐅᒥ ᓯᑯᓂᒃ 
ᐊᕕᒃᑐᖅᓯᒪᓂᐅᔪᒥ. 

ᐃᒥᓕᕆᓂᕐᒥ 
ᖃᓄᐃᓕᖓᓕᕐᓂᐅᕙᓐᓂᖏᑦ 
ᑰᒐᕋᓛᖃᕐᕕᐅᔪᓄᑦ

ᑲᓇᑕᒥ ᒪᑭᓐᓯ ᕆᕗᕐ ᑰᖓᓂᑦ ᑰᒐᕋᓛᑦ 
ᐃᓚᒋᔭᐅᖃᑕᐅᕗᖅ ᓯᓚᕐᔪᐊᓕᒫᒥ 
ᐊᖏᓂᖅᐸᐅᖃᑕᐅᓪᓗᓂ ᐊᒻᒪᓗ ᐊᑐᕐᓂᖃᒻᒪᕆᒃᑑᓪᓗᓂ 
ᐃᒪᖃᕐᑐᒥ ᐆᒪᓂᖃᖅᑐᖁᑎᖃᕐᓂᖓᓂᑦ, ᐊᒻᒪᓗ 
ᐊᑦᑕᓇᖅᑐᒦᓕᖅᓯᒪᓕᖅᓱᓂ ᐱᔾᔪᑎᒋᓪᓗᒍ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᓱᓇᖁᑎᓂᒃ 
ᓄᓇᒥᖖᒑᖅᑐᓂᒃ ᐱᕙᓪᓕᐊᑎᑦᓯᓂᐅᔪᓂᑦ. ᐃᒥᓕᕆᓂᕐᒥ 
ᖃᓄᐃᓕᖓᓕᕐᓂᐅᕙᓐᓂᖏᑦ ᑰᒐᕋᓛᖃᕐᕕᐅᔪᑦ 
ᐃᒪᖁᑎᒃᓴᖅᑖᕐᕖᑦ - ᒪᑭᓐᓯ ᕆᕗᕐᒥ ᐱᓕᕆᐊᖑᑲᐃᓐᓇᖅᑐᖅ 
ᓯᕗᓕᖅᑎᖃᖅᓱᑎᕐ ᓘᑦᑖᖅ ᔨ. ᒑᓗᕖ (ᒋᐊᒍᕆ 
ᓯᓚᑦᑐᖅᓴᖅᕕᖓᑦ) ᓴᖅᑮᓯᒪᓕᓚᐅᕐᒪᑕ ᑐᑭᓯᒋᐊᕐᕕᒃᓴᖁᑎᓂᒃ 
ᐅᖃᖅᓯᒪᔪᓂᒃ ᑕᐃᒪᖖᒐᓂᑐᖃᐅᓂᖅᓴᒥᑦ ᓯᓚ 
ᐆᓇᖅᓯᕙᓪᓕᐊᓂᖓᓂᑦ ᐊᖏᒡᓕᒋᐊᖃᑦᑕᖅᓯᒪᓂᖏᑕ 
ᐆᒪᓂᖃᖅᑐᐃᑦ ᐱᑕᖃᕐᓂᖏᑦ ᐊᒻᒪᓗ ᐆᒪᓂᖃᖅᑐᑦ 
ᐱᕈᖅᑐᓂᒃ ᐃᒪᐃᑦ ᖄᖏᓂ ᐅᑭᐅᖅᑕᖅᑐᑉ ᑭᒡᓕᖓᑕ 
ᐊᑖᓂ ᑕᓯᕐᓂ ᓄᓇᑦᓯᐊᕐᒦᑦᑐᓂ. ᑕᒪᓐᓇ ᖃᐅᔨᓴᕐᓂᐅᔪᖅ 
ᓇᓗᓇᐃᖅᓯᓯᒪᖅᑰᔨᕗᑦ ᑕᐃᒪᓐᓇᐃᓕᕈᓐᓇᕐᓂᖓᓂᒃ 
ᐱᔾᔪᑎᒋᓗᒍ 2000 ᐅᑭᐅᖏᑦ ᐊᑐᓕᖅᑎᓪᓗᒋᑦ ᓯᓚᐅᑉ 
ᐆᓇᖅᓯᕙᓪᓕᐊᓂᖓᓂᑦ.  

ᓄᓇᖅᑲᑎᒌᓂᑦ ᓯᕗᓕᖅᑎᖃᖅᓱᑎᒃ 
ᐃᒡᓗᓕᕆᓂᖅ ᑲᓇᑕᐅᑉ 
ᐅᑭᐅᖅᑕᖅᑐᖓᓂ

ᓈᒻᒪᒃᑐᓂᒃ ᐃᒡᓗᖃᕆᐊᖃᕐᓂᖅ ᐱᔭᐅᓯᒪᓕᕆᐊᖃᕐᓂᐅᒻᒪᑦ 
ᑕᒪᐃᓐᓂᑦ ᓄᓇᓕᒋᔭᐅᔪᓂ; ᐃᑲᔪᕐᓂᖃᓪᓚᕆᒐᔭᖅᑐᓂᒃ 
ᑭᓇᑐᐃᓐᓇᐅᑉ ᐃᓅᑉ ᐋᓐᓂᐊᖃᓕᖅᑕᐃᓕᒪᕙᓐᓂᖓᓂᒃ 
ᐊᒻᒪᓗ ᖃᓄᐃᖖᒋᑦᓯᐊᕈᖕᓇᕐᓂᖓᓂᒃ.  

ᓄᓇᖅᑲᑎᒌᓂᑦ ᓯᕗᓕᖅᑎᖃᖅᓱᑎᒃ ᐃᒡᓗᓕᕆᓂᖅ 
ᑲᓇᑕᐅᑉ ᐅᑭᐅᖅᑕᖅᑐᖓᓂ, ᓯᕗᓕᖅᑎᖃᖅᓱᑎᒃ ᓘᑦᑖᖅ ᔨ. 
ᑯᕆᔅᑎᓐᓴᓐ (ᒥᒧᐊᕆᐅᓪ ᓯᓚᑦᑐᖅᓴᕐᕕᖓᑦ) ᐊᒻᒪᓗ ᓘᑦᑖᖅ 
ᕇᕙ (ᒪᑭᐅᓪ ᓯᓚᑦᑐᖅᓴᖅᕕᖓᑦ), ᐃᓕᐅᖅᑲᐃᓯᒪᓕᓚᐅᖅᑐᑦ 
ᑕᐃᒪᐅᓕᐊᓂᒃᓱᑎᒃ ᓈᓴᖅᑕᐅᓯᒪᓪᓗᑎᒃ 
ᑐᑭᓯᒋᐊᕐᕕᒃᓴᖁᑎᐅᔪᓂᒃ ᐃᒡᓗᓕᕆᓂᕐᒧᑦ ᑎᑎᖅᑲᖁᑎᓄᑦ, 
ᐱᓕᕆᔾᔪᑎᑎᒍᑦ ᖃᐅᔨᒋᐊᕐᕕᖃᕐᓂᕐᓂᒃ ᐊᒻᒪᓗ 
ᐱᓕᕆᐊᓄᑦ ᑐᕌᖓᑎᑕᐅᓪᓗᑎᒃ ᐱᓕᒻᒪᒃᓴᐃᓯᓐᓈᑦ 
ᑲᑎᒪᓂᖃᖅᑎᑦᓯᓪᓗᑎᒃ ᐋᖅᑭᒃᓱᐃᓯᒪᓕᕆᐊᒧᑦ 
ᐊᒻᒪᓗ ᐊᑐᓕᖅᑎᑦᓯᓯᒪᒋᐊᒥᒃ ᐃᑲᔪᕈᑎᐅᓗᑎᒃ 
ᐃᒡᓗᓕᕆᓂᕐᒥ ᐱᓕᕆᐊᖑᔪᓄᑦ ᐱᓕᕆᐊᖑᓯᒪᓕᖁᓪᓗᒋᑦ 
ᐱᔭᐅᓯᒪᓕᕆᐊᖃᖅᑐᑦ ᐅᑭᐅᖅᑕᖅᑐᒥᐅᓂ ᓄᓇᓕᒋᔭᐅᔪᓂᑦ.  

ᐅᑭᐅᖅᑕᖅᑐᒃᑯᑦ 
ᐅᓯᖃᑦᑕᕐᓂᓕᕆᓂᖅ ᐊᒻᒪᓗ 
ᐃᖏᕐᕋᐅᑎᓕᕆᓂᖅ

ᐅᑭᐅᖅᑕᖅᑐᒥ ᐅᓯᖃᑦᑕᕐᓂᖅ ᐊᒻᒪᓗ 
ᐃᖏᕐᕋᐅᑎᓕᕆᔾᔪᑎᑦ ᓱᒃᑲᓕᔪᒥᒃ 
ᐊᒥᓱᕈᖅᐸᓪᓕᐊᓯᒪᓕᕐᒪᑕ ᐅᑭᐅᓂᑦ ᐊᑐᖅᐸᓪᓕᐊᓵᖅᓯᒪᔪᓂ, 
ᐃᖏᕐᕋᓂᖃᓕᖅᑎᑕᐅᒋᐊᖅᓯᒪᓪᓗᑎᒃ ᓯᒪᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᖁᕝᕙᓯᒃᓯᒋᐊᖅᓯᒪᓂᖏᑕ 
ᑕᕆᐅᒃᑯᑦ ᓂᐅᕝᕈᑎᖃᖃᑦᑕᕐᓂᓕᕆᓂᐅᔪᓂᑦ ᐅᑭᐅᖅᑕᖅᑐᒥ 
ᓱᓪᓗᐊᓗᒃᑰᕐᐸᒃᓱᑎᒃ. ᐅᑭᐅᖅᑕᖅᑐᒃᑯᑦ ᐅᓯᖃᑦᑕᕐᓂᓕᕆᓂᖅ 
ᐊᒻᒪᓗ ᐃᖏᕐᕋᐅᑎᓕᕆᓂᖅ ᓱᒃᑲᓕᔪᒥᒃ 
ᐊᓯᔾᔨᖅᐸᓪᓕᐊᓂᖃᕐᒪᑦ ᐅᑭᐅᖅᑕᖅᑐᒥ, ᓯᕗᓕᖅᑎᖃᖅᓱᑎᒃ 
ᓱᓇᑐᐃᓐᓇᓂᒃ ᖃᐅᔨᓴᕐᓂᓕᕆᓂᕐᒧᑦ ᐃᓱᒪᑕᐅᔪᖅ ᓘᑦᑖᖅ 
ᔨ. ᑖᓴᓐ (ᓯᓚᑦᑐᖅᓴᖅᕕᖓᑦ ᐋᑐᕙ), ᖃᐅᔨᓴᐃᓯᒪᕗᑦ ᐊᒻᒪᓗ 
ᖃᐅᔨᒋᐊᕐᓯᒪᓪᓗᑎᒃ ᖃᓄᖅ ᐊᑦᑕᓇᖅᑐᕐᑕᖃᓕᕆᐊᖏᓂᒃ, 
ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ ᐊᒻᒪᓗ ᐊᐅᓚᑦᓯᐅᕙᒃᑐᓂ 
ᐱᓕᕆᓂᐅᓕᕈᓐᓇᖅᑐᓂᒃ ᐅᑭᐅᖅᑕᖅᑐᒥ 
ᐅᓯᖃᑦᑕᕐᓂᓕᕆᓂᕐᒥ ᓴᓇᕝᕕᐅᔪᓂᑦ ᐃᓱᒪᒋᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐱᔾᔪᑎᖃᖅᑐᓄᑦ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ 
ᓴᓇᕙᓪᓕᐊᓪᓗᑎᒃ ᐱᕙᓪᓕᐊᑎᑦᓯᓃᑦ

ᐋᖅᑭᒃᓱᐃᓯᒪᓕᕆᐊᖃᓪᓚᕆᖕᒪᑕ ᐱᐅᓂᖅᓴᑎᒍᑦ 
ᑐᑭᓯᐅᒪᓂᖃᓕᕈᑎᒃᓴᓂᒃ ᑐᖁᓐᓇᖅᑐᖃᓕᖅᐸᓪᓕᐊᓂᖏᑕ 
ᑕᕆᐅᒥᑦ ᐃᖃᓗᒃᑕᐅᕙᒃᑐᓄᑦ ᐊᒻᒪᓗ ᐆᒪᔪᖁᑎᐅᔪᓄᑦ 
ᒥᐊᓂᖅᓯᓯᒪᓕᕐᓂᐊᕈᑎᒃ ᓂᕿᒋᔭᐅᕙᒃᑐᖁᑎᑦ 
ᖃᓄᐃᖖᒋᑦᓯᐊᖅᑎᑕᐅᔪᓐᓇᕐᓂᖏᓂᒃ ᐊᒻᒪᓗ 
ᑕᐃᒃᑯᐊ ᑕᒪᒃᑯᓂᖓ ᓂᕿᖃᖅᐸᒃᑐᑦ. ᑐᑭᓯᐅᒪᓕᕐᓂᖅ 
ᐃᓕᖖᒐᐃᓯᒪᓕᖅᑎᑦᓯᓂᐅᕙᒃᑐᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ ᐊᒻᒪᓗ ᓴᓇᕙᓪᓕᐊᓪᓗᑎᒃ 
ᐱᕙᓪᓕᐊᑎᑦᓯᓂᐅᕙᒃᑐᓂᒃ ᑐᖁᓐᓇᖅᑐᖃᓕᖅᑎᑦᓯᕙᓐᓂᕐᓂᑦ 
ᐊᒻᒪᓗ ᐊᒃᑐᖅᑕᐅᓯᒪᓕᖅᐸᓐᓂᖏᓂᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ ᑕᕆᐅᒥ ᐆᒪᓂᖃᖅᑐᖁᑎᐅᔪᓄᑦ, 
ᓯᕗᓕᖅᑎᖃᖅᓱᑎᒃ ᓘᑦᑖᖅ ᔨ. ᓯᑑᕐᓐ (ᓯᓚᑦᑐᖅᓴᖅᕕᖓᑦ 
ᒫᓂᑑᐸ), ᑭᑭᐊᑦᓴᔭᒥᒃ (ᒨᑯᕆ) ᑐᖁᓐᓇᖅᑐᖃᓕᕐᓂᖓ 
ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᖏᒡᓕᒋᐊᖅᓯᒪᓕᕐᒪᑕ 
ᐱᑕᖃᓕᖅᐸᓪᓕᐊᑎᑕᐅᓪᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᑦ- ᐊᓯᔾᔨᖅᓯᒪᓕᕐᓂᐅᔪᓂᑦ, ᐊᒻᒪᓗ 
ᑕᑯᒃᓴᕈᖅᑎᑦᓯᓯᒪᓕᖅᓱᑎᒃ ᖁᕝᕙᓯᒃᓯᕙᓪᓕᐊᓂᖏᑕ 
ᑭᑭᐊᒃᓴᔭᖃᕐᕕᐅᔪᑦ ᐱᒋᐊᕐᕕᖃᖅᓯᒪᓪᓗᑎᒃ 
ᓴᓇᕝᕕᓕᕆᓂᕐᓂ ᐊᓯᔾᔨᕆᐊᖅᑎᑦᑎᓯᒪᓂᐅᔪᓂᑦ. ᑕᒪᒃᑯᐊ 
ᖃᐅᔨᔭᐅᖃᑦᑕᖅᓯᒪᓕᖅᑐᑦ ᐊᒃᑐᐃᓯᒪᓂᖃᓕᕐᓂᐊᖅᑐᑦ 
ᒐᕙᒪᑐᖃᒃᑯᓐᓂ, ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᓕᐅᔪᓂ 
ᐃᓱᒪᓕᐅᖅᑏᑦ ᐃᓱᒪᓕᐅᕈᑎᖃᖅᐸᓐᓂᖏᓂᒃ ᖃᔅᓯᓂᒃ 
ᐊᖑᓇᓱᐊᕈᓐᓇᖅᑎᑦᓯᓂᕐᓄᑦ ᐊᒻᒪᓗ ᓈᒻᒪᒃᑐᑎᒍᑦ 
ᓂᕿᖃᕈᓐᓇᖅᑎᑦᓯᓂᐅᕙᒃᑐᓄᑦ ᑭᒡᓕᖃᖅᑎᑦᓯᓂᐅᕙᒃᑐᓄᑦ 
ᐊᒥᓱᓄᑦ ᐅᑭᐅᓄᑦ ᓯᕗᓂᕆᔭᑦᑎᓐᓂ. 

ᖃᐅᔨᒪᓂᕆᔭᐅᔪᓂᒃ 
ᐋᖅᑭᒃᓱᐃᖃᑎᒌᒃᓯᒪᓂᖅ

ᑲᑎᓯᒪᓕᖅᑎᑦᓱᒋᑦ ᐱᐅᓯᑐᖃᒥ ᐊᒻᒪᓗ ᓱᓇᑐᐃᓐᓇᓂᒃ 
ᖃᐅᔨᓴᖅᑎᐅᔪᑦ ᖃᐅᔨᒪᓂᕆᔭᖏᓂᒃ ᐃᓄᓐᓂ, ᖃᐅᔨᓴᖅᑏᑦ 
ᐊᒻᒪᓗ ᐃᓱᒪᓕᐅᕈᑎᐅᓕᖅᑎᐅᕙᒃᑐᑦ, ᐊᑐᖅᓱᑎᒃ 
ᖃᐅᔨᒪᓂᕆᔭᐅᔪᓂᒃ ᐋᖅᑭᒃᓱᐃᖃᑎᒌᒍᑎᐅᓯᒪᔪᓂᒃ 
ᑐᑭᓯᐅᒪᓕᕆᐊᖅᓱᒋᑦ ᐊᒻᒪᓗ ᐊᐅᓚᑦᓯᓂᖃᓕᕋᔭᕐᓂᕐᓄᑦ 
ᑕᕆᐅᒥᑦ ᐆᒪᔪᖅᑕᐅᕙᒃᑐᓂᒃ ᐊᓯᔾᔨᖅᐸᓪᓕᐊᓂᖓᓂ ᓯᓚᐅᑉ 
ᐱᓕᕆᐊᖑᓕᕐᐳᖅ ᓯᕗᓕᖅᑎᖃᖅᓱᑎᒃ ᓘᑦᑖᖅ ᐃᐊᓪ. ᓗᓯᐊᑐ 
(ᓯᓚᑦᑐᖅᓴᖅᕕᖓᑦ ᒫᓂᑑᐸ). ᐱᓕᕆᐊᖑᑲᐃᓐᓇᖅᑐᒃᑯᑦ 
ᕿᓂᓕᖅᓯᒪᕗᑦ ᑐᑭᓯᐅᒪᓕᕈᑎᒃᓴᒥᓐᓂᒃ ᐆᒪᓂᖃᖅᑐᖁᑏᑦ 
ᖃᓄᐃᓐᓂᕆᕙᒃᑕᖏᓂᒃ ᐊᒻᒪᓗ ᕿᓚᓗᒐᐃᑦ 
ᐃᖏᕐᕋᓂᕆᕙᒃᑕᖏᓂᒃ, ᓂᕿᒋᕙᒃᑕᖏᓂᒃ, ᐱᔾᔪᑎᐅᓗᐊᕐᓱᑎᒃ 
ᐃᖃᓗᖁᑎᐅᔪᑦ, ᐊᒻᒪᓗ ᖃᓄᐃᓕᖓᓕᕐᓂᖏᑕ 
ᐃᓄᐃᑦ ᓂᕿᒋᕙᒃᑕᖏᓂ. ᑕᒪᒃᑯᐊ ᐱᓕᕆᐊᖃᕈᑎᐅᔪᑦ 
ᓯᕗᒻᒧᒋᐊᕈᑎᐅᓂᐊᖅᐳᑦ ᐊᐅᓚᑦᓯᓂᕐᓂᐅᔪᓂᒃ ᐊᒻᒪᓗ 
ᒥᐊᓂᖅᓯᓯᒪᓕᕐᓂᐅᔪᓂᒃ ᐆᒪᔪᖁᑎᓂᒃ ᐃᓄᐃᑦ 
ᓂᕿᒋᕙᒃᑕᒥᓐᓂᒃ ᐱᓯᒪᓕᕈᓐᓇᖅᐸᖁᓪᓗᒋᑦ.

ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᓐᓂᒃ ᐱᓕᕆᖃᑎᖃᕐᓂᖅ

ᐊᑦᑕᑕᖅᓯᒪᓕᕐᓂᖅ ᓯᕗᓪᓕᖅᐸᐅᓪᓗᑎᒃ 
ᐱᓕᕆᐊᖃᖃᑎᒌᒃᓯᒪᔪᓄᑦ

ᐱᓕᕆᐊᖃᖃᑎᒋᔭᑦᑎᓐᓂᒃ ᐱᓕᕆᖃᑎᖃᕐᓂᑦᑎᒍᑦ, ᓯᕗᓪᓕᖅᐸᐅᓪᓗᑕ 
ᐱᓕᕆᐊᖃᖃᑎᒌᒃᑎᐅᕗᒍᑦ ᐃᑲᔪᖅᑎᒌᓐᓂᒃᑯᑦ ᐅᑭᐅᖅᑕᖅᑐᒥ 
ᖃᐅᔨᓴᐃᓂᐅᔪᓄᑦ. ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᓯᕗᓕᖅᑎᐅᕗᑦ 
ᓂᐱᒋᔭᐅᓪᓗᑎᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ ᖃᐅᔨᓴᐃᓂᕐᓄᑦ, 
ᐋᖅᑮᓯᒪᓕᕐᓂᒃᑯᑦ ᐱᓕᕆᐊᖑᓯᒪᓕᖅᑐᓂᒃ ᖃᐅᔨᓴᐃᓂᕐᓄᑦ, ᐱᓕᕆᐊᓄᑦ, 
ᐊᑦᑕᑕᖅᓯᒪᓕᕐᕕᐅᔪᓄᑦ ᐊᒻᒪᓗ ᐱᓕᕆᓂᖃᖅᓯᒪᓂᖅᑎᒍᑦ. ᐅᑭᐅᖅᑕᖅᑐᒥ 
ᐱᕙᓪᓕᐊᔪᓕᕆᓂᐅᔪᑦ ᓯᕗᓪᓕᖅᐸᐅᖃᑕᐅᓕᕆᐊᖅᑎᓪᓗᒋᑦ 
ᑭᒃᑯᑐᐃᓐᓇᓄᑦ ᒪᓕᒐᖁᑎᑎᒍᑦ ᐊᒻᒪᓗ ᓴᓇᕝᕕᖕᓂᑦ 
ᒪᓕᒃᑕᐅᒋᐊᓕᖁᑎᑎᒍᑦ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 
ᓯᕗᓂᐅᓂᐊᖅᑐᒧᑦ ᑕᑯᓐᓇᕐᓂᖃᓕᕐᐳᑦ, ᐃᑲᔪᖅᑐᐃᓂᕐᒥᓐᓂ 
ᖃᐅᔨᓴᐃᓂᐅᔪᓄᑦ ᐱᓕᕆᓂᖃᖅᓱᑎᒃ ᐱᔭᒃᓴᑲᓪᓚᐅᔪᓂᒃ ᐊᒻᒪᓗ 
ᐱᓕᕆᓂᖃᕐᕕᐅᓕᕈᓐᓇᖅᑐᓂᒃ ᐊᑐᕐᓂᖃᕐᓂᐊᖅᑐᓄᑦ.

ᐋᖅᑮᓯᒪᓕᕐᓂᐊᕈᑎᒃ ᓇᓗᓇᐃᖅᑕᐅᓯᒪᔪᓄᑦ ᑐᖖᒐᕝᕕᖃᖅᑎᑕᐅᓪᓗᑎᒃ 
ᐃᓱᒪᓕᐅᕈᑎᓕᐅᕐᓂᒥᓐᓂ, ᑲᓇᑕᒥ ᒐᕙᒪᖓᑦ ᐱᓯᒪᓕᕆᐊᖃᕐᓂᐊᕐᒪᑕ 
ᓴᖖᒋᑦᑎᐊᖅᑑᓪᓗᑎᒃ ᖃᐅᔨᓴᕈᑎᐅᓯᒪᔪᓂᒃ, ᓴᖖᒋᓂᖃᑦᓯᐊᖅᑐᑎᒍᑦ 
ᐊᑦᑕᑕᖅᓯᒪᓂᖃᕐᓗᑎᒃ ᐅᑭᐅᖅᑕᖅᑐᒥ ᖃᐅᔨᒪᓂᕐᓂᒃ 
ᑎᒍᒥᐊᖅᑎᐅᔪᓄᑦ, ᐊᒻᒪᓗ ᐊᑐᕐᓂᖃᖅᑐᑎᒍᑦ ᐃᑲᔪᖅᑎᒌᒃᓱᑎᒃ 
ᐱᓕᕆᐊᖃᖃᑎᒌᒃᓯᒪᓂᖏᓐᓂᒃ ᓄᓇᓕᒋᔭᐅᔪᐃᑦ, ᖃᐅᔨᓴᖅᑏᑦ, 
ᒐᕙᒪᐅᔪᐃᑦ ᐊᒻᒪᓗ ᓴᓇᕝᕕᒋᔭᐅᔪᐃᑦ. ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 
ᐱᓕᕆᓂᖃᖅᑐᑦ ᐱᓕᕆᓂᖃᓕᖁᓪᓗᒋᑦ ᖃᐅᔨᓴᐃᓂᐅᔪᒃᓴᓂᒃ ᐊᒻᒪᓗ 
ᑐᑭᒧᐊᒃᑎᐅᓗᑎᒃ ᖃᐅᔨᒪᓂᕆᔭᐅᔪᓂᒃ ᐊᒥᖅᑲᕈᑎᖃᖅᓯᒪᓂᕐᓂᒃ 
ᐱᓕᕆᓂᖃᖅᑎᓕᒫᓂᑦ, ᑲᓇᑕᓕᒫᒥ ᐊᒻᒪᓗ ᓯᓚᕐᔪᐊᓕᒫᒥ.

ᐱᓕᕆᖃᑎᖃᓕᕐᓂᖅ ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᖏᓐᓂᒃ 
ᐊᑦᑕᑕᖅᓯᒪᓕᕈᑎᐅᖃᑦᑕᕐᒪᑦ ᑲᑐᔾᔨᖃᑎᒌᓂᑦ ᐊᒥᓱᑲᓪᓚᐅᔪᓄᑦ 
ᐱᓕᕆᐊᖃᖅᑎᐅᔪᓄᑦ, ᐃᑲᔪᕈᑎᐅᕙᒃᓱᓂᓗ ᐃᑲᔪᖅᑐᐃᓕᕐᓂᕐᓄᑦ 

ᖃᐅᔨᓴᐃᓂᐅᔪᓂᒃ ᐃᑲᔪᖅᑎᒌᒃᓱᑎᒃ ᐱᓕᕆᓂᖃᕐᓂᕐᓂ ᐊᒻᒪᓗ 
ᖃᐅᔨᒪᓂᐅᔪᓂᒃ ᐊᒥᖅᑲᕈᑎᐅᕙᒃᑐᓄᑦ, ᐱᐅᓯᒋᐊᕈᑎᐅᕙᒃᓱᑎᒃ 
ᑐᓴᐅᒪᖃᑦᑕᐅᑎᓕᕆᓂᕐᓂ. ᐱᓕᕆᖃᑎᖃᓕᕐᓂᖅ 
ᐃᓚᖃᖅᑎᑕᐅᔪᓐᓇᕐᒥᔪᖅ ᑮᓇᐅᔭᖁᑎᒃᓴᖃᖅᑎᑕᐅᓂᒃᑯᑦ, 

ᐃᑲᔪᖃᑕᐅᓕᕐᓂᕐᓄᑦ ᐃᑲᔪᖅᑕᐅᓂᕐᒥᓐᓂᑦ, ᓄᓇᓕᐅᔪᐃᑦ 
ᐃᓚᒋᔭᐅᖃᑕᐅᕙᓐᓂᖏᓐᓄᑦ, ᐊᒻᒪᓗ ᐊᓯᒃᑲᓐᓂᖏᓐᓄᑦ. ᐅᑭᐅᖅᑕᖅᑐᒥ 
ᑐᑭᓯᓂᐊᖃᑎᒌᒃᑯᑦ ᑐᖖᒐᓱᒃᑎᑦᓯᕙᒃᑐᑦ ᐱᓕᕆᖃᑎᖃᓕᖅᐸᓐᓂᕐᒥ 
ᐃᒪᓐᓇ: 

 • ᖃᓄᐃᓕᐅᖅᑎᑦᓯᓂᐅᔪᑦ ᑮᓇᐅᔭᑎᒍᑦ ᐃᑲᔪᕈᑎᒃᓴᓂᒃ 

 • ᐋᖅᑭᒃᓱᐃᖃᑎᒌᓐᓂᕐᒥ ᐊᒻᒪᓗ ᐃᓚᐅᑎᑦᓯᓂᕐᓂ ᖃᐅᔨᓴᐃᓂᕐᒧᑦ 
ᐱᓕᕆᐊᖑᑲᐃᓐᓇᖅᑐᓄᑦ 

 • ᖃᐅᔨᒪᓂᕆᔭᐅᔪᓂᒃ ᐊᒥᖅᑲᕈᑎᖃᖃᑦᑕᕐᓂᕐᒧᑦ ᐊᒻᒪᓗ 
ᐱᓕᕆᖃᑎᖃᓕᕐᓂᕐᓄᑦ 

 • ᐱᓕᕆᔨᐅᕙᒃᓱᑎᒃ ᓂᐅᕝᕈᑎᓕᕆᔨᐅᕙᓐᓂᕐᓂᒃ ᖃᐅᔨᓴᕈᑎᒃᓴᓂᒃ 
ᑮᓇᐅᔭᓂᒃ ᐱᑎᑕᐅᓯᒪᓂᐊᕐᓗᑎᒃ (ᐱᓕᕆᐊᖑᑲᐃᓐᓇᖅᑐᑦ 
ᕿᒥᕐᕈᔭᐅᕙᓪᓕᐊᓂᖏᓐᓂᑦ ᑮᓇᐅᔭᖁᑎᒃᓴᓂᒃ ᓴᓂᕐᕙᐃᕙᓐᓂᕐᓄᑦ 

ᑎᑎᕋᖅᓯᒪᔪᓕᐅᖅᑎᐅᓂᕐᓄᑦ) 

ᖁᕕᐊᓱᒃᐳᒍᑦ ᖁᔭᓐᓇᒦᕆᐊᑦᑎᓐᓂᒃ ᐊᒥᓱᑲᓪᓚᐅᔪᓄᑦ 
ᐱᓕᕆᖃᑎᒋᕙᑦᑕᑦᑎᓐᓄᑦ ᑲᓇᑕᐅᑉ ᐅᑭᐅᖅᑕᖅᑐᓕᒫᖓᓂ 
ᖁᔭᓐᓇᒦᖃᑕᐅᓪᓗᒋᑦ ᐃᓄᐃᑦ ᐊᒻᒪᓗ ᓄᓇᖃᖅᑳᕐᓯᒪᔪᐃᑦ 
ᑲᑐᔾᔨᖃᑎᒌᖏᑦ, ᒐᕙᒪᐅᔪᓂ ᐃᖅᑲᓇᐃᔭᕐᕕᐅᔪᑦ ᐅᑭᐅᖅᑕᖅᑐᒥ 
ᐊᒻᒪᓗ ᖃᓪᓗᓈᑦ ᓄᓇᖓᓐᓂ, ᑲᓇᑕᓕᒫᒥ ᐊᒻᒪᓗ ᓯᓚᕐᔪᐊᓕᒫᒥ 
ᑲᑐᔾᔨᖃᑎᒌᒋᔭᐅᔪᑦ, ᐃᓛᒃᑰᖓᓪᓗᑎᒃ ᐃᖅᑲᓇᐃᔭᕐᕕᐅᔪᓂᑦ 
ᐱᓕᕆᐊᖃᖃᑎᕗᑦ, ᐊᒻᒪᓗ ᐊᓯᒃᑲᓐᓂᖏᑦᑕᐅᖅ. 

+ PHOTO  Danielle Nowosad / ArcticNet

ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ ᐃᓄᖏᑦ

ᐃᖅᑲᓇᐃᔭᖅᑏᑦ

ᑯᕆᔅᑏᓐ ᐳᕐᓈᕐᑦ 
ᐊᓪᓚᕕᖕᒥ ᐃᓱᒪᑕᖅ

ᓈᑕᓖ ᑎᒧᕋᐃᔅ 
ᑮᓇᐅᔭᓕᕆᔨ ᐊᒻᒪᓗ ᐊᐅᓚᑦᓯᔨᐅᔪᓄᑦ ᐃᓱᒪᑕᖅ

ᑯᓘᑦ ᓚᕕᒃ  
ᑮᓇᐅᔭᓕᕆᔨᓄᑦ ᐊᒻᒪᓗ ᖃᐅᓴᐃᓂᐅᔪᑦ 
ᐊᐅᓚᑕᐅᓂᖏᓐᓄᑦ ᐃᑲᔪᖅᑎ

ᑯᕆᔅᑏᑦ ᑎᒻᒧᕐᔅ 
ᐃᓱᒪᑕᐃᑦ ᐃᑲᔪᖅᑎᖓ

ᒫᒃ-ᐋᓐᑐᕋᐃ ᑐᓵᕐᒻ 
ᖃᐅᔨᓴᐃᓂᓕᕆᓂᕐᒥ ᐋᖅᑭᒃᓱᐃᔨ

ᐊᓕᒃᓴ ᕇᑦᒪᓐ 
ᐅᑭᐅᖅᑕᖅᑐᖅ ᐅᑭᐅᖅᑕᖅᑐᒥᐅᓂᑦ ᖃᐅᔨᓴᐃᓂᕐᒥ 
ᐊᐅᓚᑦᓯᔨ

ᐹᔅᑭᐊᓪ ᕉᐳᕐᔅ 
ᖃᐅᔨᓴᐃᓂᓕᕆᓂᕐᒥ ᐊᐅᓚᑦᓯᔨ 

ᕕᓕᑉ ᐋᕐᓴᒻᐴᓪᑦ 
ᖃᐅᔨᓴᐃᓂᓕᕆᓂᕐᒥ ᑲᑎᒪᔨ 

ᓘᑦᑖᖅ ᕕᓕᑉ ᐋᕐᓴᒻᐴᓪᑦ (PhD) ᐃᓕᓴᐃᔨᒻᒪᕆᐅᕗᖅ 
ᐆᒪᔪᓕᕆᔨᖏᓂ ᓚᕕᐊᓪ ᓯᓚᑦᑐᖅᓴᖅᕕᖓᓂ, ᑯᐃᐸᒃ ᓯᑎᒥ. ᐊᒻᒪᓗ 
ᖃᐅᔨᓴᐃᓂᓕᕆᓂᕐᒥ ᑲᑎᒪᔨᒋᔭᐅᓪᓗᓂ ᐱᐅᓂᖅᐹᒃᑯᑦ ᑲᓇᑕᒥ 
ᐱᕚᓪᓕᖅᑎᑦᑎᒐᓱᒃᑏᑦ ᐱᓕᕆᖃᑎᒌᓐᓂᖏᑎᒍᑦ, ᐅᑭᐅᖅᑕᖅᑐᒥᒃ 
ᑐᑭᓯᓂᐊᖃᑎᒌᒃᑯᓐᓂ. ᖃᐅᔨᓴᖅᑎᐅᕗᖅ ᐱᓯᒪᓕᖅᑎᑦᓯᒋᐊᕐᓂᕐᒥᒃ 
ᐊᑦᑕᑕᖅᓯᒪᑐᕋᐅᓐᓂᖏᑕ ᐆᒪᓂᖃᖅᑐᓄᑦ ᐊᐱᖅᑯᓯᐅᔪᑦ 
ᐊᒻᒪᓗ ᐃᓱᒪᒋᔭᐅᓪᓗᑎᒃ ᖃᐅᔨᓴᐃᓂᐅᕙᒃᑐᑦ ᓄᓇᕐᔪᐊᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᖃᓄᖅ ᐃᓕᖖᒐᐃᑎᑦᓯᕙᓐᓂᖓᑕ 
ᐆᒪᓂᖃᖅᑐᓂ ᐱᓕᕆᔾᔪᑎᓄᑦ ᐊᑐᓕᖅᑎᑕᐅᓯᒪᓪᓗᑎᒃ 
ᖃᐅᔨᓴᐃᕙᓐᓂᕐᒥ ᐊᒻᒪᓗ ᒪᓕᒐᖁᑎᐅᓕᖅᐸᓐᓂᕐᓂ. ᐱᓕᕆᐊᖏᑦ 
ᐊᑐᖅᑕᐅᓯᒪᕗᑦ ᐋᖅᑭᒃᓱᐃᓂᕐᒥ ᑕᕆᐅᑦ ᒥᐊᓂᕆᔭᐅᓂᖏᑕ 
ᐊᕙᑎᒋᔭᖏᐅᔪᓂ ᑲᓇᑕᒥ ᐊᒻᒪᓗ ᐃᓕᔭᐅᓯᒪᓪᓗᑎᒃ 
ᔪᓇᐃᑎᑦ ᓃᓴᒃᑯᑦ ᖁᑦᑎᖕᓂᖅᐹᑎᒍᑦ ᐊᐅᓚᑦᓯᓂᕐᓄᑦ 
ᐃᓱᒪᓕᐅᕈᑎᓕᐅᖅᐸᓐᓂᕐᓄᑦ. ᖃᐅᔨᒪᔭᐅᑦᓯᐊᖅᓂᖓ 
ᖃᐅᔨᓴᐃᓂᕐᒥ ᑐᑭᓯᓂᐊᖃᑎᒃᑯᓐᓄᑦ ᓯᕗᓕᖅᑎᐅᓂᖓᓄᑦ 
ᑐᖖᒐᕝᕕᖃᖅᑐᑦ ᓯᕗᓕᖅᑎᐅᓂᖓᓄᑦ ᐊᔾᔨᒋᖖᒋᐅᖅᑐᓄᑦ 
ᑲᓇᑕᒥ ᐊᒻᒪᓗ ᓯᓚᕐᔪᐊᓕᒪᒥ ᐱᓕᕆᐊᖑᓕᖅᓯᒪᔪᓄᑦ ᓱᕐᓗ 
ᐊᒥᓱᐃᖑᓪᓗᑎᒃ ᐃᖅᑲᓇᐃᔭᕐᕕᓐᓂᑦ ᐱᓕᕆᖃᑎᒋᓐᓂᐅᔪᓄᑦ 
ᓄᑎᒍᑦ ᑕᐃᔭᐅᓪᓗᓂ ‘Notre Golfe’-ᒥᒃ, ᓵᓚᒃᓴᐅᑎᖃᖅᓯᒪᓪᓗᓂ 
ᐱᓕᕆᐊᒧᑦ ᑕᐃᔭᐅᔪᒧᑦ ‘Prix Étoile’‘Prix Étoile’-ᒥᒃ ᑯᐃᐸᒃᒥ 
ᑕᕆᐅᓕᕆᔨᒃᑯᖏᓐᓂᑦ, ᐅᕝᕙᓘᓐᓃᑦ ᐃᒃᓯᕙᐅᑕᐅᓂᖓᓄᑦ 
4-ᒋᔭᖓᓂᒃ ᓯᓚᕐᔪᐊᓕᒫᒥ ᑕᕆᐅᓕᕆᓂᕐᒥ ᐆᒪᓂᖃᖅᑐᓕᕆᔨᒃᑦ 
ᑲᑎᒪᕐᔪᐊᕐᓂᖓᓂ, ᓵᓚᒃᓴᐅᑎᖃᖅᓯᒪᓪᓗᓂ ᐱᓕᕆᐊᒧᑦ Prix 
du Club des Ambassadeurs du Palais de congrès de 
Montréal et des Fonds de recherche du Québec Prix 
du Club des Ambassadeurs du Palais de congrès de 
Montréal et des Fonds de recherche du Québec-ᒥᒃ. 

ᑐᑭᓯᓂᐊᖃᑎᒌᒃᑯᑦ ᐊᐅᓚᑦᓯᔨᐅᓪᓗᑎᒃ ᐃᖅᑲᓇᐃᔭᖅᑎᖏᑦ 
ᐊᓪᓚᕕᒡᔪᐊᒥ ᐅᕝᕙᓘᓐᓃᑦ ᖁᒻᒧᐊᒃᑎᑕᐅᓯᒪᔪᒃᑯᑦ 
ᐊᒻᒪᓗ ᐊᖏᕐᕋᒥᓐᓂ ᐃᖅᑲᓇᐃᔭᕐᕕᒋᔭᒥᓐᓂᑦ ᑲᓇᑕᓕᒫᒥ 
ᑲᑎᓐᓂᖃᖅᑎᑦᓯᓚᐅᖅᐳᑦ ᓚᕕᐊᓪ ᓯᓚᑦᑐᖅᓴᖅᕕᖓᓐᓂᒃ 
ᐊᒻᒪᓗ ᐋᑐᕙ ᓯᓚᑦᑐᖅᓴᖅᕕᖓᓐᓂᒃ. ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᖅᑎᑖᖑᓯᒪᕗᑦ ᐊᔾᔨᒌᖖᒋᐅᖅᑐᓂᒃ 
ᐱᓕᕆᓂᖃᖅᓯᒪᓪᓗᑎᒃ, ᑕᒪᕐᒥᒃ ᐱᓕᕆᓂᖃᕈᒪᓪᓚᕆᒃᑑᓪᓗᑎᒃ ᐊᒻᒪᓗ 
ᐱᓕᕆᓂᖃᖅᓯᒪᔫᓪᓗᑎᒃ ᐅᑭᐅᖅᑕᖅᑐᒥ ᖃᐅᔨᓴᐃᓂᐅᔪᓄᑦ ᐊᒻᒪᓗ 
ᖃᐅᔨᓴᐃᓂᐅᔪᑦ ᐊᐅᓚᑕᐅᓂᖏᓐᓂ.

ᐃᓚᒋᔭᐅᖃᑕᐅᕗᖅ ᓯᓚᕐᔪᐊᓕᒫᒥ ᖃᐅᔨᓴᐃᓂᕐᒧᑦ ᖃᐅᔨᒪᔨᐅᓪᓗᑎᒃ 
ᑲᑎᒪᔨᖏᓐᓂ ᑕᕆᐅᓕᕆᓂᕐᒥ ᐱᓕᕆᖃᑎᒌᖏᓂ ᑲᓇᑕᒥ 
ᐊᒻᒪᓗ ᐃᒪᕐᒥᐅᑕᓄᑦ ᐱᕈᖅᑐᖁᑎᓄᓪᓗ ᖃᐅᔨᒪᔨᒻᒪᕆᐅᓪᓗᓂ 
ᐅᑭᐅᖅᑕᖅᑐᒥ ᑕᕆᐅᓕᕆᓂᕐᒥ ᐆᒪᓂᖃᖅᑐᓕᕆᓂᕐᒧᑦ ᐱᓕᕆᐊᒧᑦ 
ᑐᖖᒐᕝᕕᒋᔭᐅᔪᒧᑦ ᐅᑭᐅᖅᑕᖅᑐᒥ ᑲᑎᒪᔨᖏᑕ ᐅᑭᐅᖅᑕᖅᑐᒥ 
ᐱᕈᖅᐸᒃᑐᓕᕆᔨᒃᑯᑦ ᐊᒻᒪᓗ ᐆᒪᔪᐃᑦ ᒥᐊᓂᕆᔭᐅᓯᒪᓕᖁᓪᓗᒋᑦ 
ᐱᓕᕆᐊᖃᖅᑎᑦ ᐱᓕᕆᐊᖓᓐᓄᑦ. ᐊᒻᒪᓗᒃᑲᓐᓂᖅ, ᓯᕗᓕᖅᑎᐅᖃᑕᐅᕗᖅ 
ᐱᔾᔪᑕᐅᔪᓕᕆᓂᕐᒧᑦ ᐃᓕᖖᒐᐃᑎᑦᓯᕙᓐᓂᖏᑕ ᐊᒥᓱᐃᑎᒍᑦ 
ᑕᕆᐅᓕᕆᓂᕐᒥ ᐆᒪᓂᖃᖅᑐᓕᕆᓂᐅᔪᓄᑦ NSERC-ᑯᑦ ᑲᓇᑕᒥ ᑕᕆᐅᑦ 
ᐋᓐᓂᐊᖃᓕᖅᑕᐃᓕᒪᑎᑕᐅᓂᖏᓐᓄᑦ ᐱᓕᕆᐊᖃᖅᑎᖏᓂᑦ. ᑕᐃᒪᓗ 
ᖃᐅᔨᓴᐃᓂᕐᒥᓂ ᖃᐅᔨᔭᐅᓯᒪᓕᓚᐅᖅᑐᑦ ᐊᑦᑕᑕᖅᓯᒪᑐᕋᐅᓐᓂᖏᑕ 
ᑕᕆᐅᒥ ᐆᒪᓂᖃᖅᑐᖁᑎᐅᔪᑦ ᓄᓇᕐᔪᐊᑉ ᖁᑦᓯᖕᓂᖓᒍᑦ 
ᓂᕈᐊᖅᑕᐅᓯᒪᓕᓚᐅᖅᑐᑦ ᐃᓚᒋᔭᐅᖃᑕᐅᓂᖓᑕ 10-ᖑᔪᓄᑦ 
ᓇᓂᔭᐅᓯᒪᓕᓚᐅᖅᑐᓄᑦ 2019-ᒥ ᑯᐃᐸᒃᒥ ᖃᐅᔨᓴᐃᓂᓕᕆᓂᕐᒧᑦ 
ᐅᖃᓕᒫᒐᖏᓐᓂ. ᓴᖖᒋᓂᖃᑦᓯᐊᖅᑐᒃᑯᑦ ᐱᓕᕆᓂᖃᖃᑕᐅᕗᖅ 
ᐱᓕᒻᒪᒃᓴᐃᓂᐅᔪᓄᑦ ᓯᕗᓂᕐᒥ ᑕᕆᐅᓕᕆᓂᕐᒧᑦ ᖃᐅᔨᓴᖅᑕᐅᓕᕈᒫᖅᑐᓂᒃ.

ᑕᑯᔭᖅᑐᐃᖃᑦᑕᕐᓂᓕᕆᓂᕐᓄᑦ, ᐊᒻᒪᓗ ᐅᑭᐅᖅᑕᖅᑐᒥ ᑕᕆᐅᓄᑦ 
ᑎᒍᒥᐊᖅᑎᐅᓂᓕᕆᓂᕐᒧᑦ. ᓂᕈᐊᖅᑕᐅᓯᒪᓪᓗᓂ ᐃᓚᒋᔭᐅᖃᑕᐅᕗᖅ 
ᖁᑦᓯᖕᓂᖅᐸᐅᓪᓗᑎᒃ ᕈᐃᐅᓪ ᓱᓴᐃᐊᑎ ᓯᓚᑦᑐᖅᓴᖅᕕᖓᓂ 
ᑲᓇᑕᒥ, ᓄᓇᕐᔪᐊᒥ ᒪᒃᒃᑐᑦ ᓯᓚᑦᑐᖅᓴᖅᕕᒻᒥ ᐊᒻᒪᓗ ᕈᐃᐅᓪ 
ᑲᓃᑎᐊᓐ ᔨᐅᒍᕌᕕᒃ ᓱᓴᐃᐊᑎᒃᑯᓐᓂ. ᓵᓚᒃᓴᐅᑎᖃᖃᑦᑕᖅᓯᒪᔪᖅ 
ᐊᒥᓱᕐᓚᐅᓪᓗᑎᒃ ᖃᐅᔨᓴᐃᓂᕐᒧᑦ ᐃᓕᑕᕆᔭᐅᔾᔪᑎᓂᒃ ᐱᖃᓯᐅᑎᓪᓗᒍ 
ᐋᓐᑎᐊᕆᐅᒥ ᐃᖅᑲᓇᐃᔮᖃᓕᓵᖅᑐᓄᑦ ᖃᐅᔨᓴᐃᓂᓕᕆᔨᐅᓂᕐᒧᑦ 
ᐃᓕᑕᕆᔭᐅᔾᔪᑎᒥᒃ, ᓴᓇᐅᒐᓕᕆᔨᒃᑯᑦ ᒪᒃᑯᒃᑐᑦ ᖃᐅᔨᓴᐃᔨᐅᔪᓄᑦ 
ᐅᑭᐅᒥ ᐃᓕᑕᕆᔭᐅᔾᔪᑎᒥᒃ, ᐊᒻᒪᓗ ᓯᓚᑦᑐᖅᓴᖅᕕᖓ ᐊᑐᕙ ᒪᒃᑯᒃᑐᑦ 
ᖃᐅᔨᓴᖅᑎᑦ ᐅᑭᐅᖓᓂ ᐃᓕᑕᕆᔭᐅᔾᔪᑎᒥᒃ. ᖃᐃᖁᔭᐅᖃᑦᑕᖅᓯᒪᒋᕗᖅ 
ᖃᐅᔨᒪᔨᐅᖁᔭᐅᓪᓗᓂ ᒪᕐᕈᐃᓐᓂ ᑲᓇᑕᒥᐅᑦ ᓯᓚᑦᑐᖅᓴᖅᕕᖏᑕ 
ᑲᑎᒪᔨᖏᓐᓂ (CCA) ᖃᐅᔨᒪᔨᒻᒪᕆᐅᔪᑦ ᑲᑎᒪᔨᖏᓐᓂᑦ ᐊᒻᒪᓗ 
ᐅᓪᓗᒥᐅᓕᕐᑐᖅ ᐃᓚᒋᔭᐅᖃᑕᐅᓕᖅᓱᓂ ᑲᓇᑕᒥᐅᑦ ᓯᓚᑦᑐᖅᓴᖅᕕᖏᑕ 
ᑲᑎᒪᔨᐅᔪᑦ ᖃᐅᔨᓴᐃᓂᓕᕆᓂᕐᒧᑦ ᖃᐅᔨᒪᔨᑦ ᑲᑎᒪᔨᕋᓛᖏᓐᓂ. ᓘᑦᑖᖅ 
ᑖᓴᓐ ᒫᓐᓇᐅᔪᒥ ᐱᓕᕆᓂᖃᓕᖅᓯᒪᕗᖅ ᔪᓇᐃᑎᑦ ᓃᓴᒃᑯᑦ ᖁᓕᓄᑦ 
ᐅᑭᐅᓄᑦ ᑕᕆᐅᓕᕆᓂᕐᒥ ᖃᐅᔨᓴᐃᔨᓂ (2021-2030) ᐅᑭᐅᖅᑕᖅᑐᒥ 
ᐱᓕᕆᐊᖃᖅᑎᐅᔪᓄᑦ. 2015-18-ᒧᑦ, ᐃᒃᓯᕙᐅᑕᕆᔭᐅᖃᑕᐅᓚᐅᖅᓱᓂ 
ᓯᓚᕐᔪᐊᓕᒫᒥ ᐊᓂᕐᓂᖃᕐᓇᖖᒋᑦᑐᓕᕆᓂᕐᒥ ᑲᑐᔾᔨᖃᑎᒌᒃᑯᑦ 
ᐃᓅᖃᑎᒌᓐᓂᓕᕆᓂᕐᒥ ᐊᒻᒪᓗ ᐱᕙᓪᓕᐊᔪᓕᕆᓂᕐᓂ ᖃᐅᔨᓴᖅᑎᒃᑯᑦ 
ᑎᒥᖁᑎᖓᓐᓂ ᐊᒻᒪᓗ ᓱᓕ ᐃᓚᒋᔭᐅᖃᑕᐅᕙᒃᓱᓂ ᑲᑎᒪᔨᕋᓛᖑᔪᓄᑦ. 
2018-ᒥ ᓂᕈᐊᖅᑕᐅᓯᒪᓕᓚᐅᖅᐳᑦ ᖃᐅᔨᓴᕐᓂᓕᕆᓂᕐᒥ ᒥᓂᔅᑕᕆᔭᐅᔪᒥᑦ 
ᐊᒻᒪᓗ ᕈᐃᐅᓪ ᓱᓴᐃᐊᑎᒃᑯᓐᓂᑦ ᑲᓇᑕᒥ ᓯᕗᓕᖅᑎᐅᖁᔭᐅᓪᓗᓂ 
ᐆᒃᑐᕋᐅᑎᓕᐅᕐᓂᕐᒥ G7-ᒥ ᖃᐅᔨᓴᐃᓂᓕᕆᓂᕐᒧᑦ ᐅᖃᖅᑕᐅᓯᒪᔪᓂᒃ 
ᐅᑭᐅᖅᑕᖅᑐᒥ ᑕᕆᐅᓄᑦ ᐊᒻᒪᓗ ᒪᑭᒋᐊᒃᑲᓐᓂᕈᓐᓇᖅᑐᓄᑦ 
ᓄᓇᓕᐅᔪᓄᑦ ᐱᔾᔪᑎᖃᖅᑐᒥᒃ, ᐊᑎᓕᐅᖅᑕᐅᓯᒪᓕᓚᐅᖅᑐᓂᑦ 
ᖁᑦᑎᖕᓂᖅᐸᐅᓪᓗᑎᒃ ᐃᓕᓴᐃᔨᒻᒪᕆᐅᔪᓂᑦ ᑕᒪᐃᓐᓂ G7-ᒥ 
ᓄᓇᕐᔪᐊᕆᔭᐅᔪᓂᑦ. ᖃᐃᖁᔭᐅᓯᒪᓪᓗᓂ ᐃᑲᔪᖅᑎᐅᖃᑕᐅᓚᐅᕐᓱᓂ 
ᑎᑎᕋᖅᑎᐅᓂᕐᒥᓄᑦ ᒐᕙᒪᓕᕆᓂᕐᒥ ᑲᑎᒪᔨᒋᔭᐅᔪᓄᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ (IPCC) ᐅᓂᒃᑳᓕᐊᖑᓯᒪᔪᓂᒃ ᑕᕆᐅᓄᑦ 
ᐊᒻᒪᓗ ᖁᐊᖑᐃᓐᓇᖅᑐᓕᕆᓂᕐᒥ ᐃᒪᕐᓂᒃ ᐊᒻᒪᓗ ᖃᐃᖁᔭᐅᓯᒪᓪᓗᓂ 
ᓯᕗᓕᖅᑎᐅᓪᓗᓂ ᑎᑎᕋᖅᑎᐅᓚᐅᕐᓂᖓᓄᑦ IPCC-ᑯᑦ 6-ᒋᔭᖓᓂᒃ 
ᖃᐅᔨᒋᐊᕐᓂᕐᒧᑦ ᐅᓂᒃᑳᓕᐊᖑᓯᒪᔪᓄᑦ. ᖃᐃᖁᐅᓯᒪᓪᓗᓂ 
ᓯᕗᓕᖅᑎᐅᖃᑕᐅᖁᔭᐅᓚᐅᕐᒥᔪᖅ ᑎᑎᕋᖅᑎᐅᓂᕐᒥ ᐅᑭᐅᖅᑕᖅᑐᒥ 
ᑲᑎᒪᔨᐅᔪᑦ ᐅᓂᒃᑳᓕᐊᕆᓯᒪᔭᖏᓐᓄᑦ ᑕᐃᔭᐅᔪᒥᒃ ‘ᐋᖅᑭᐅᒪᓕᕆᐊᕐᓂᕐᒥ 
ᐱᓕᕆᐊᖑᓕᖅᓯᒪᔪᑦ ᐊᓯᔾᔨᖅᐸᓪᓕᐊᓂᖃᖅᑐᒥ ᐅᑭᐅᖅᑕᖅᑐᒥ’, ᐊᒻᒪᓗ 
ᓱᓕ ᐃᑲᔪᖅᑎᐅᖃᑦᑕᕐᒥᔪᖅ ᐊᒥᓱᕐᓚᐅᓪᓗᑎᒃ ᐅᑭᐅᖅᑕᖅᑐᒥ ᑲᑎᒪᔨᐅᔪᑦ 
ᐱᓕᕆᐊᖃᖅᑎᖏᓐᓄᑦ.

ᔮᑭ ᑖᓴᓐ 
ᖃᐅᔨᓴᐃᓂᕐᒥ ᑲᑎᒪᔨ 

ᓘᑦᑖᖅ ᔮᑭ ᑖᓴᓐ (PhD) ᐃᓕᓴᐃᔨᒻᒪᕆᐅᕗᖅ ᓯᓚᑦᑐᖅᓴᖅᕕᖓᓂ 
ᐋᑐᕙ ᓄᓇᖖᒍᐊᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, ᐊᒻᒪᓗ ᓄᓇᓕᕆᔨᒃᑯᓐᓂ 
ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᑲᓇᑕᒥ ᖃᐅᔨᓴᐃᔨᓄᑦ ᐊᕙᑎᓕᕆᓂᕐᒥ, 
ᐃᓅᖃᑎᒌᒃᑐᓕᕆᓂᕐᒥ, ᐊᒻᒪᓗ ᒪᓕᒐᓕᕆᓂᕐᒥ. ᖃᐅᔨᓴᐃᓂᓕᕆᓂᕐᒥ 
ᑲᑎᒪᔨᒋᔭᐅᒋᕗᖅ ᐱᐅᓂᖅᐹᒃᑯᑦ ᑲᓇᑕᒥ ᐱᕚᓪᓕᖅᑎᑦᑎᒐᓱᒃᑏᑦ 
ᐱᓕᕆᖃᑎᒌᓐᓂᖏᑎᒍᑦ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᖏᓐᓂ. 
ᓘᑦᑖᖅ ᑖᓴᓐ ᖃᐅᔨᓴᖅᑎᒻᒪᕆᐅᕗᖅ ᐱᓕᕆᓂᖃᖅᓱᓂ 
ᐃᓄᓕᕆᓂᕐᒥ ᐊᒻᒪᓗ ᒪᓕᒐᓕᕆᓂᕐᒥ ᐱᔾᔪᑎᖃᖅᑐᓄᑦ ᐊᕙᑎᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᑕᕆᐅᒥ ᐊᒻᒪᓗ ᑕᕆᐅᑦ ᓯᒡᔭᖏᑕ 
ᐊᕕᒃᖅᓯᒪᓂᖏᓐᓂ ᐊᒻᒪᓗ ᐃᓱᒪᖏᔭᐅᓪᓗᓂ ᖃᐅᔨᒪᔨᒻᒪᕆᐅᓂᖓᓄᑦ 
ᐅᑭᐅᖅᑕᖅᑐᒃᑯᑦ ᐅᓯᖃᑦᑕᕐᓂᓕᕆᓂᕐᒧᑦ, ᐅᑭᐅᖅᑕᖅᑐᒥ 

ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ ᐃᓄᖏᑦ

ᐅᑭᐅᖅᑕᖅᑐᒥᒃ ᑐᑭᓯᓂᐊᖅᑎᒃᑯᑦ ᐃᓄᖏᑦ

ᐊᕐᓵᒻᐴᓪᑦ, ᕕᓕᑉ  
ᖃᐅᔨᓴᐃᓂᓕᕆᓂᕐᒥ ᑲᑎᒪᔨ, ᓯᓚᑦᑐᖅᓴᖅᕕᖓᑦ ᓚᕕᐊᓪ, 
ᐆᒪᔪᓕᕆᔨᒃᑯᑦ, ᖃᐅᔨᓴᐃᓂᓕᕆᓂᕐᒥ ᑲᑎᒪᔨᒋᔭᐅᖃᑕᐅᔪᖅ, 
ᐅᑭᐅᖅᑐᖅᑐᒥᒃ ᑐᑭᓯᓂᐊᖃᑎᒌᒃᖏᓂ (ᐃᓱᒪᑕᐅᓪᓗᓂ 
ᐃᓚᒋᔭᐅᖃᑕᐅᔪᖅ) 

ᐳᕐᓈᕐᑦ, ᑯᕆᔅᑏᑦ  
ᐊᓪᓚᕕᖕᒥ ᐃᓱᒪᑕ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ 
(ᐃᓱᒪᑕᐅᓪᓗᓂ ᐃᓚᒋᔭᐅᖃᑕᐅᔪᖅ) (ᓂᕈᐊᕈᓐᓇᖖᒋᑦᑐᖅ) 

ᑖᓴᓐ, ᔮᑭ  
ᖃᐅᔨᓴᐃᓂᓕᕆᓂᕐᒥ ᑲᑎᒪᔨ, ᓯᓚᑦᑐᖅᓴᖅᕕᖓᑦ ᐋᑐᕙ, 
ᓄᓇᖖᒍᐊᓕᕆᔨᒃᑯᑦ, ᖃᐅᔨᓴᐃᓂᓕᕆᓂᕐᒥ ᑲᑎᒪᔨᐅᖃᑕᐅᔪᖅ, 
ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ (ᓂᕈᐊᕈᓐᓇᖖᒋᑦᑐᖅ), ᐊᐅᓚᑦᓯᔨ, 
ᐅᑭᐅᖅᑕᖅᑐᖅ ᐅᑭᐅᖅᑕᖅᑐᒥᐅᓂᑦ

ᕗᐊᕐᑎᐄ, ᒫᕐᑎᓐ  
ᐊᓪᓚᕕᖕᒥ ᐃᓱᒪᑕᖅ, ᓯᓐᑎᓄᓪ ᓄᐊᔅ, ᐊᖓᔪᖅᑳᑉ 
ᑐᖓᓕᖓᓄᑦ ᐃᑲᔪᖅᑎ, ᖃᐅᔨᓴᐃᓂᓕᕆᓂᖅ ᐊᒻᒪᓗ ᓄᑖᑎᒍᑦ 
ᐱᓕᕆᐊᖃᕐᓂᓕᕆᓂᖅ, ᓯᓚᑦᑐᖅᓴᖅᕕᖓ ᓚᕕᐊᓪ 

ᔭᐃᐊᔅ, ᑎᒡᕗᕐ  
ᐊᖓᔪᖅᑳᑉ ᑐᖓᓕᖓ (ᖃᐅᔨᓴᕐᓂᓕᕆᔨᑦ ᐊᒻᒪᓗ ᓯᓚᕐᔪᐊᓕᒫᒥ) 
ᓯᓚᑦᑐᖅᓴᖅᕕᖓ ᒫᓂᑑᐸ 

ᑭᐊᓕ, ᐳᕆᓐᑕᓐ  
ᑲᑎᒪᔨ, ᕿᓂᖅᑎᑦ, ᐊᒥᐊᕆᑲᒥᐅᓂ 

ᑰᒃᕗᑦ, ᑖᓇ  
ᐃᒃᓯᕙᐅᑕᖅ ᑲᑎᒪᔨᓂ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᑦ 

ᖁᐱᕐᖁᐊᓗᒃ, ᓖᓴ  
ᐊᖓᔪᖅᑳᑉ ᑐᖓᓕᖓ - ᓯᓚᕐᔪᐊᓕᒫᒥᐅᓕᕆᔨᒃᑯᑦ, ᐃᓄᐃᑦ 
ᐅᑭᐅᖅᑕᖅᑐᒥ ᑲᑎᒪᔨᖏᑦ l

ᓚᕗᕆᓂᐄ, ᒪᓕᓴ  
ᐃᓕᓴᐃᔨᒻᒪᕆᒃ, ᑯᐃᓐ ᓯᓚᑦᑐᖅᓴᖅᕕᖓ 

ᓚᕕᒃ, ᒌ  
ᑎᒥᐅᔪᓂ ᐊᖓᔪᖅᑳᒧᑦ ᑐᖓᓕᖓ, ᖃᐅᔨᓴᕐᓂᓕᕆᔨᒃᑯᑦ,  
ᐃᑲᔪᖅᑐᐃᔩᑦ ᐊᒻᒪᓗ ᐱᓕᕆᕝᕕᐅᔪᓂ, ᓯᓚᑦᑐᖅᓴᖅᕕᖓ ᐋᑐᕙ 

ᐆᐱᑦ, ᓇᐃᑖᓐ  
ᐊᖓᔪᖅᑳᖅ, ᐃᓄᐃᑦ ᑕᐱᕇᒃᑯᑦ ᑲᓇᑕᒥ

ᑐᓵᔭᖅᑐᖅᓯᒪᕙᒃᑐᑦ 

ᕙᐃᓐᔅ, ᐳᕆᔨᑦ  
ᐃᓱᒪᑕᐅᔪᒧᑦ ᑐᖓᓕᐅᔪᖅ, ᐱᕚᓪᓕᖅᑎᑦᑎᒐᓱᒃᑏᑦ 
ᐱᓕᕆᖃᑎᒌᓐᓂᖏᑎᒍᑦ ᐱᐅᓂᖅᐹᒃᑯᑦ

ᑲᑎᒪᔩᑦ

ᑎᑎᕋᖅᑕᐅᓯᒪᓪᓗᑎᒃ ᑮᓇᐅᔾᔭᒃᓴᓇᓱᐊᕋᑎᒃ ᑎᒥᐅᓂᒥᓐᓂᒃ, 
ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ ᐊᐅᓚᑕᐅᕗᑦ 
ᑲᑎᒪᔨᓂᑦ. ᑲᑎᒪᔨᒋᔭᐅᔪᑦ ᑐᑭᒧᐊᒃᑎᐅᕙᒃᑐᑦ ᑲᑐᔾᔨᖃᑎᒌᑦ 
ᐸᕐᓇᐅᑎᓕᐊᖑᓯᒪᔪᑎᒍᑦ ᑐᑭᒧᐊᒍᑎᒃᓴᖏᓂᒃ ᐊᒻᒪᓗ 
ᓇᐅᑦᓯᖅᑐᐃᔨᐅᓪᓗᑎᒃ ᑐᑭᓯᓂᐊᖅᑎᒃᑯᑦ ᓯᕗᓕᖅᑎᒋᔭᖏᓂᒃ. 

STATEMENT OF OPERATIONS

REVENUES
Networks of Centres of Excellence Grant (NCE) 16,720,000
Network partner contributions (Non-NCE) 308,460
Others 720,120
Total revenues 17,748,580

EXPENSES
Research projects 3,092,934
Research and logistics support 584,096
Knowledge mobilization 53,316
Networking and Training 698,925
Administrative Centre 1,417,071
Total expenses 5,846,342
Excess of revenues over expenses 11,902,238

BALANCE SHEET

ASSETS
Cash 12,706,002
Accounts receivable 769,998
Prepaid expenses 74,373

13,550,373
Capital assets 28,876

13,579,249
LIABILITIES

Accounts payable and accrued liabilities 300,476

Deferred grant 0

300,476

NET ASSETS

Invested in capital assets 28,876

Unrestricted Assets 13,249,897

13,579,249

ᐅᑭᐅᕐᒃᑕᕐᒃᑐᒥᒃ ᑐᑭᓯᓂᐊᕐᑲᑎᒌᑦ

ᑮᓇᐅᔭᓕᕆᓂᕐᒧᑦ
ᓇᐃᓈᖅᓯᒪᔪ ᐅᓂᒃᑳᑦ

ArcticNet was audited in 
June 2020 in accordance 
with generally accept-
ed Canadian auditing 
standards. The following 
figures and financial sum-
mary are prepared from 
the unqualified financial 
statements for fiscal year 
ending 31 March 2020 

STATEMENT OF CASH AND IN-KIND CONTRIBUTIONS

Cash In-kind
NCE contributions 16,720,000 0

Non-NCE contributions1

Provincial 1,159,249 124,000
Federal2 4,371,229 4,107,237
University 1,791,789 7,751,029
Industry 47,000 42,000
Other 1,125,350 2,746,967

8,494,617 14,771,233

Total NCE and non-NCE 25,214,617 14,771,233

1Certain funds contributed by Network Partners to support research projects are forwarded 
directly to researchers and are not managed by the ArcticNet Administrative Centre.

2These federal contributions do not include contributions received from the Federal granting 
councils, the Canada Foundation for Innovation and Genome Canada.

Pavillon Alexandre-Vachon, Room 4081 
1045, avenue de la Médecine, Université Laval 

Québec, QC Canada G1V 0A6

T: +1-418-656-5830 
F: +1-418-656-2334 
arcticnet.ulaval.ca



ᐱᓕᕆᖃᑎᒌᓐᓂᖅ 
ᐊᓯᔾᔨᖅᐸᓪᓕᐊᓂᖃᖅᑐᒥ 

ᑲᓇᑕᐅᑉ 
ᐅᑭᐅᖅᑕᖅᑐᖓᓂ

